
NilalamanHulyo 4, 1946 
US-RP Treaty of General Relations

Bago kilalanin ang ‘kalayaan’ at ang bagong tatag na Republika, iginapos muna 
ng US ang Pilipinas sa kadena ng utang at iba pang neokolonyal na obligasyon

Matapos ang seremonya ng 
pagbibigay ng kalayaan mula 
sa mananakop na Amerkano 

at inagurasyon ng ikatlong republika, 
agad na nilagdaan ng US at Pilipinas ang 
Treaty of General Relations.  

Ayon sa kasunduan, iuurong at isasauli na ng 
US “ang lahat ng karapatan sa posesyon, superbisyon, 
hurisdiksyon, kontrol o kapangyarihan” sa Pilipinas, 
maliban sa mga base militar na kakailanganin ng US 
sa mutwal na proteksyon ng US at Pilipinas, at habang 
hindi pa naitatatag ang diplomatic service ng Pilipinas sa 
ibayong dagat, kakatawanin muna ng US ang interes 
ng Pilipinas “sa mga bayang wala pa itong (Pilipinas) 
kinatawan.” 

Sa kabilang banda, sumang-ayon ang Pilipinas 
na akuin ang lahat ng pagkakautang ng mga syudad, 
munisipyo, probinsya at iba pang mga pananagutang 
may bisa at umiiral nuong Hulyo 4, 1946.  Bukod pa, 
sumang-ayon din ang Pilipinas na ito na ang gaganap sa 
lahat ng pananagutang inako ng US nang lagdaan ang 
Treaty of Paris sa pagitan ng US at Spain, Disyembre 10, 
1898.

Ito ang kauna-unahang kasunduang nilagdaan 
ng Republika ng Pilipinas, na ginamit na kundisyon ng 
US bago opisyal na kilalanin ang “kalayaan” ng dating 
kolonya at ang bago nitong gubyerno. 

Sa nasabing inagurasyon ng bagong republika at 
pagkakahalal bilang  presidente, pinuri at pinasalamatan 
ni Manuel Roxas ang US sa pagdating at pagsakop sa 
Pilipinas nuong 1898.  Hinikayat niya ang mamamayan 
na absolutong manalig sa kabaitan ng Amerika.  

Matapos ang Treaty of General Relations, sunud-
sunod nang kasunduan ang pinasok ng US at Pilipinas. 
Dumadaming salingsing ng kadenang naggapos sa 
Pilipinas bilang neokolonya ng US.

Ilan sa kasunduan sa  ekonomya ay ang Abaca 
Fiber Agreement nuong Agosto 8, 1946, Agreement on 
the Establishment of the American-Philippine Financial 
Commission, Setyembre 13, 1946; Agreement on the 
Cancellation of Copra and Coconut Oil, Nobyembre 
5, 1946 at,  Agreement on a Road, Street and Bridge 
Program, Pebrero 14, 1947. 

Sa mga kasunduang panseguridad, nilagdaan 

ng US at Pilipinas ang Military Base Agreement, Marso 
14, 1947; Military Assistance Pact, Marso 21, 1947 at ang 
Mutual Defense Treaty (MDT), Agosto 30, 1951.  

Umiiral pa at muling pinagtibay ang MDT na 
nag-anak pa ng bagong kasunduang US-Ph Visiting 
Forces Agreement (VFA) at Enhanced Defence 
Cooperation Agreement (EDCA),  na ngayon ay gamit 
ng US para sumangkot at makialam sa alitang teritoryal 
ng Pilipinas at China sa mga kapuluan ng South China 
Sea.K
Halaw kay Teodoro Agoncillo, History of the Filipino People, 8th Edition, 1990 

Ni Rodelio Faustino

July 4, 1946.   Ginanap ang seremonya ng pagkilala sa kalayaan ng PIlipinas 
sa isang pansamantalang entablado na itinayo sa harap ng monumento ni 
Rizal.  Ibinaba ni Paul V. McNutt, kinatawan ng gubyernong Amerkano, sa 
kahuli-hulihang pagkakataon ang bandila ng US, habang itinataas naman 
ni Presidente Manuel Roxas ang bandila ng Pilipinas na nakatakdang 
wumagayway nang nag-iisa mula nang maganap ang digmaang Pilipino-
Amerkano (www.mlq3 tumbler com)

Editoryal

Huwag kalilimutang may 
kung ilang daang aktibistang 
kababaihan hinubaran sa 
panahon ng interogasyon, 
minolestya at ginahasa ng mga 
kasundaluhan.  

Huwag kalilimutang 
may buu-buong mga baryo 
(barangay ngayon) tulad ng sa 
Samar na sinunog, may buu-
buong komunidad ng mga Moro 
na minasaker.  Huwag lilimuting 
binomba at kinanyon ang 
Jolo, Sulu nuong 1974. Huwag 
mawawaglit sa isip at ala-ala na 
may mga baryo tulad ng Sta. 
Flilomena sa Lanao na pinalayas 
ang lahat ng naninirahan at 
ginawang “free fire zone” ng 
mga militar.  Hindi iilan lang 
ang magsasakang nagsuka ng 
dugo, hindi makaihi at bali-
bali ang tadyang matapos ang 
mga pagpapahirap.   Tandaan 
na ipinagbawal ang unyon at 
welga ng mga manggagawa at 
ikinulong at tinortyur ang hindi 
lang iilang lider-manggagawa at 
karaniwang manggagawa.

At sa Bikol, pwersahang 

inagaw mula sa mga pamilyang 
kumukupkop ang  pitong 
sanggol na anak ng mga 
hinihinalang rebelde at hindi na 
ibinalik.

Walang duda, isang 
walang awang diktador si 
Marcos kaya nga sa takot 
ng marami, nagtago sila sa 
mga sukal at kapag nakitang 
mamamatay lang sila nang 
walang laban, umaanib na sila sa 
mga gerilyang lumalaban.

Hindi disiplina at 
kaayusan at lalo na, hindi 
kaunlaran ang ibinunga ng 
kanyang pasistang paghahari.  
Konsentrado sa iilang kroni ang 
pagnanakaw pero malaki ang 
nakaw.  Lumiit daw ang bilang 
ng kriminal pero maraming 
sundalo at opisyal ang naging 
kriminal, sumangkot sa iba’t 
ibang klase ng paninindikato.   
At naging pangkat ng mga 
maliit na mandarambong sa 
kanayunan ang  itinayo nilang 
Civilian Home Defense Forces o 
CHDF.

Sa kanilang pagbubuhay 

hari at reyna, ninakaw 
nila ang kabang yaman 
ng bayan.  Nalubog ang 
Pilipinas sa napakalaking 
utang  samantalang bilyones 
ang kanilang itinago bilang 
pampamilyang yaman sa 
mga bangko sa Switzerland 
at iba pang syudad sa labas 
ng Pilipinas.  Hindi lang sana 
isang cultural center, isang 
international convention center, 
isang film center, isang heart 
center, isang lung center, isang 
kidney center at isang linya ng 
LRT ang naitayo kung hindi nila 
dinambong ang bayan.

Ang paglilibing sa 
dating diktador sa LNMB ay 
pagyurak sa kapangyarihan 
o soberanya ng sambayanang 
nagpasyang wakasan ang 
diktadura.  Huwag kalilimutang 
ibinagsak ng mamamayan ang 
diktadurang Marcos sa 1986 
EDSA People Power Revolution.  
Huwag kalilimutang lumahok 
ang nakakaraming sundalo at 
opisyal ng AFP sa paglansag sa 
diktadura. 

Hindi dapat itanghal 
na bayani ang isang diktador 
upang maging huwaran ng mga 
kabataan.  Nakakapag-alalang 
ito ang idolo ng presidente.

Tungkulin ba sa bayan 
ang dahilan ng pagpapasyang 
ipalibing si Marcos sa libingan 
ng mga bayani? O bayad sa 
utang-na-loob sa pamilyang 
nagsilbing patron? 

Utang na loob, sobra 
na.  Itigil na ang hakbanging 
sasalaula sa kasaysayan ng 
tunay na kabayanihan ng 
mamamayang Pilipino. 

Hindi dapat kalimutan 
ang nagdaan upang maunawaan 
ang kasalukuyan at maiugit ang 
kinabukasan.  

Hindi na dapat maulit 
kailanman ang paghahari o 
diktadurang militar.K

Utang na Loob

Tungkulin daw niya sa bayan kaya nais na 
niyang ipalibing ang bangkay.  Para daw 
mag-move on na ang bayan  kailangang mag 

forgive and forget!
Parang ang pag-move-on ay paglimot sa mga tunay na 

nangyari.  Parang ang pag-move-on ay pagbabaluktot , ‘di kaya 
ay pagbura ng masamang kabanata sa kasaysayan para hindi 
na dadalhin pa sa puso at isip ang sama ng loob, ang sakit 
at pait na dinanas at alaala laluna ng mga inaresto na tatlo 
hanggang apat na dekada nang hindi nakikita.

Kung baga sa isang pamilya, matapos ang grabeng 
pagtataksil at pagwawaldas ng ipon at iba pang kahihiyang 
ginawa ng iyong asawa, kailangang alalahanin mo na lang ang 
ilang kabutihang ginawa, at sa kanyang pagkamatay ay iyo 
siyang ipagluksa, gumawa ka pa ng napakagandang talumpati 
ng pagpaparangal  at lagyan mo ng dedikasyon ang kanyang 
lapida bilang modelong ama.  Para mag-move on, mag-“in the 
state of denial”, magsinungaling sa sarili nang habambuhay.

Naging presidente naman daw si Marcos at naging 
sundalo.  Papasa sa batas na naglikha ng libingan ng mga 
bayani.  Wala namang sinabi sa batas kung dapat ay mabuting 
presidente.  

Teknikalidad ng batas ang ikinakatwiran.  Sabi ni 
Duterte, “Walang batas na nagbabawal na ilibing si Marcos 
sa Libingan ng mga Bayani” (LNMB).  Ngunit malinaw ang 
layunin ng batas (RA 289) na naglikha sa LNMB.  Bukod 
pa, may iba pang batas na nag-uutos na bayaran mula sa 
mga nakaw na yaman ng mga Marcos ang mga biktima ng 
karahasan nuong martial law.

Bago pa man ideklara ni Pangulong Ferdinand E. 
Marcos, Sr. ang martial law nuong September 21, 1972, 
kinatangian na ng grabeng katiwalian at kabulukan ang 
kanyang administrasyon.  Pero sa pagnanais niyang magtagal 
pa sa kapangyarihan, ipinabago niya ang Konstitusyon.  Hindi 
pa nasapatan sa pamumudmod ng payola at pananakot sa ilang 
delegado ng Constitutional Convention (ConCon), idineklara 
niya ang martial law at pinaratipikahan ang  Konstitusyong 
hindi binuo ng  ConCon kundi ang kanyang niretoke.  

Isinara ni Marcos ang Konggreso at itinakda ang sarili 
bilang diktador.  Naghari ang terorismo ng estado.  

Huwag kalilimutan ang mga pagsusona ng mga 
sundalo sa mga komunidad ng mahihirap sa kadiliman 
ng gabi upang rekisahin ang mga bahay at katawan ng 
mga residente  at kaladkarin ang mga lalaking may tattoo o 
mahahaba ang buhok patungo sa mga kwarto ng interogasyon 
sa mga baraks ng mlitar.  

Dating Pres. Ferdinand Marcos, nang magdeklara ng batas militar, Setyembre 21, 1972 (interaksyon com).

mailto:kpdpilipinas@gmail.com
mailto:kilusan_june10@yahoo.com
mailto:kilusan_june10@yahoo.com

Lathalain Lathalain

“Parating ang pagbabago” 
(“Change is coming”), islogan ni 
Presidente Rodrigo Duterte nuong 

kumakampanya pa. Aminado siyang walang  
plataporma di gaya ng ibang kandidato.  
Hindi malinaw kung ano ang pagbabagong 
layon. Hindi malinaw kung ang panukalang 
paglipat sa pederal na sistema ang pangakong 
pagbabago. 

Pinakamaingay si Duterte sa pangakong papawiin ang 
kriminalidad laluna ang pangangalakal at paggamit ng illegal 
drugs. Ito marahil ang pagbabago. Nagtakda siya ng taning na 
tatlo hanggang anim (3–6) na buwan. Tiniyak niyang dadanak 
ang dugo. 

“Ang mahigit 1,000 napatay na sa Davao City ay 
aabot sa 100,000 sa buong bansa sa loob ng 3-6 na buwan.  
Hindi na kailangan ng kulungan. Tataba ang mga isda sa 
Manila Bay.” 

Tinutupad na ang pangakong ito ni Presidente 
Duterte. Wala pang 100 araw ang bagong administrasyon 
ngunit ipinagmamalaki na nito ang mga diumanong 
pagsulong sa gera kontra droga at kriminalidad. 

Pormal na deklarasyon ng digma kontra droga ang 
kanyang talumpating may pamagat na, “Ang laban ay walang 
humpay, Ito’y sustenido (“The Fight will be Relentless, It will 
be sustained”) nuong inagurasyon, Hunyo 30. 

Ngunit sinabi rin niya na, “Ang malaganap na 
paggamit at kalakalan ng illegal drugs, mga krimen sa 

Gera 
kontra Droga

     Sa unahan ng programa 
sa “pagbabago”?

Ni Lutgardo Paras

LA PIETA.  Nagdadalamhating yakap ni Jennelyn Olaires ang katawan ng 
asawang si Michael Siaron, pedicab driver at hinihinalang tulak ng iligal na 
droga, na namatay sa tama ng bala mula sa mga salaring sakay ng mo-
torsiklo sa Pasay City.  Naging viral ang larawang ito na unang nalathala 
sa Philippine Daily Inquirer nuong Hulyo 24, 2016, at kasunod sa unang 
pahina ng New York Times, Agosto 3, 2016 (Inquirer file / Raffy Lerma).

Lathalain Lathalain

lansangan, katiwalian sa lahat ng 
antas ng gubyerno at kaguluhan 
(breakdown of law and order) ay mga 
“sintomas ng panlipunang sakit 
na gumagapang at sumisira sa 
moral fiber o kapasyahan ng tao na 
gumawa ng makatwiran at tama, 
laluna sa gipit na sitwasyon.”   

Ang panlipunang sakit 
na ito, aniya, ay kawalang-tiwala 
ng mamamayan sa gubyerno. 
Nagmumula ito, ayon sa kanya, 
sa “pagkawala ng tiwala sa mga 
lider ng bayan, sa sistema ng 
mga hukuman (judicial system) 
at kawalang kumpyansa sa 

kakayahan ng mga tagapaglingkod 
ng publiko (public servants) na 
ilagay sa mabuti, ligtas at malusog 
na katayuan ang buhay ng 
mamamayan.”    

Sa dulo, bumalik si Duterte 
sa digma kontra droga at krimen. 
Humingi siya sa Konggreso ng 
higit na kapangyarihan at sa 
Commission on Human Rights 
(CHR), ng pang-unawa.  Ganito 
iyon sinabi: 

“Para sa labang ito, 
hinihiling ko sa Konggreso at sa 
Commission on Human Rights 
at sa lahat ng  iba pa na nasa 
parehong katayuan na hayaan tayo 
sa isang antas ng paggugubyerno 
na alinsunod sa mandato sa atin. 
Ang labang ito ay walang lubay 
at sustenido.” (In this fight, I ask 
Congress and the Commission on 
Human Rights and all others who are 
similarly situated to allow us a level 
of governance that is consistent to our 
mandate. The fight will be relentless 
and it will be sustained.”)

Sumunod sa kahilingang 
ito ang tila kumpirmasyon na 
alam niya ang batas. “Bilang 
abugado at dating piskal, alam ko 
ang hangganan o limitasyon ng 
kapangyarihan at awtoridad ng 
presidente”. Hindi raw matitinag 
ang kanyang “pagtataguyod ng 
tamang proseso at paghahari ng 
batas (due process and rule of law).  

Subalit sumasalungat kaysa 
umaayon ang sumunod at huling 
linya na, “You mind your work and 
I will mind mine” (Gawin ninyo 
ang trabaho ninyo at gagawin 
ko ang sa akin) sa prinsipyo 
ng “paghihiwalay ng mga 
kapangyarihan at sistema ng checks 
and balances” (separation of powers 
and system of checks and balances) 
sa pagitan ng tatlong sangay 
ng gubyerno. Ipinahiwatig nito 
na walang maaaring makialam 
sa ginagawa niya. Babala niya 
ito nuong una at gusto niyang 
mangyari ngayon. 

Nasundan pa ito ng mga 
pahayag ni Duterte na kumukutya 
at bumabaluktot sa sistemang 

legal.  Sinabi niya sa mga kapwa 
nagsipagtapos ng abugasya sa 
San Beda College na, “Ang due 
process ay sa korte. Hindi ninyo 
mahahanap ‘yan sa akin.”

Gera kontra droga at 
kriminalidad at pagbabalik ng 
parusang kamatayan sa ibabaw 
ng patuloy na neoliberalisasyon 
ng ekonomya 

Naiguhit din ang 
direksyong tutuntunin 

ng bagong administrasyon bago 
ito pasinayaan.  Binalangkas ang 
adyenda nito sa ekonomya habang 
binubuo ni Duterte ang kanyang 
gabinete.  Sa saligan, pagpapatuloy 
ito ng mga pangkalahatang 
patakaran sa ekonomya (macro-
economic policies) ng nakaraang 
administrasyong Aquino.  

Kinabibilangan ito ng 
pagpapasaklaw ng programang 
pantawid-pamilyang Pilipino 
(PPPP); pagpapalaki ng badyet 
para sa impraistruktura sa paraan 
ng public-private partnership; 
higit na paborableng klima 
para sa dayuhang investors sa 
pamamagitan ng charter change; 
reporma sa buwis; atbp.

Ngunit digma laban sa 
droga at kriminalidad ang kagyat 

na prayoridad ni Duterte. Sa 
unang SONA (State of the Nation 
Address) niya, kinumpirma ni 
Presidente Rodrigo Duterte na 
“walang humpay at sustenidong 
laban” sa droga ang tutok niya. 
Ito ang nasa unahan at dulo ng 
kanyang talumpati. 

Malaki nang problema 
ng Pilipinas ang kalakalan at 
paggamit ng illegal drugs at 
kaugnay nitong mga krimen. 
Karaniwang salik ang droga 
sa mga karumal-dumal na 
krimen gaya ng rape at walang 

pakundangang pagpatay.  
Sintomas ito ng kahirapan, 
kakapusan sa produktibong 
hanapbuhay at trabaho at 
dekadenteng kultura sa hanay ng 
mga mamamayan gayundin sa 
mga elitista sa lipunan. 

Pinakamataas sa konsumo 
ng shabu ang Pilipinas sa buong 
East Asia nuong 2012, ayon sa 
United Nations Office on Drugs 
and Crime (UNODC). May kaso 
sa drugs ang aabot sa 20% ng mga 
barangay sa buong bayan, ayon 
Philippine Drug Enforcement 

Sa dulong itaas, eksena sa Tondo, Manila matapos ang isang insidente ng pamamaslang , Agosto 19, 
2016 (jess aznar, nytimes), at sa itaas,  ang duguang katawan ng hinihinalang drug dealer matapos 
ang isang shoot out sa Manila ( www dailymail co uk).

 Si national police chief, Ronald dela Rosa, gitna, pinuno ng gera laban sa iligal na droga, sa burol ni Senior Inspector Mark Gil Garcia, na nasawi sa isang drug raid sa 
Antipolo City,  Agosto 19, 2016 (Credit Leonito Navales/Philippine National Police, via European Pressphoto Agency).

Si President Rodrigo Duterte, sa isang pakikipanayam sa media, habang tinatalakay ang kanyang kampanya 
kontra sa iligal na droga (www the guardian com).

Kaakibat ng gera kontra droga at kriminalidad 
ang panukalang ibalik ang parusang kamatayan. 
Ipinanukala mismo ni Duterte na gamitin ang 
sinaunang paraan ng pagbigti sa harap ng publiko... 
at pagbaba mula 17 tungong 12 hanggang 9 anyos 
ang edad ng bata na maaaring sampahan ng kasong 
kriminal.  

Agency (PDEA) nuong Pebrero, 
2015. Sa parehong ulat, lumitaw 
na may kaso sa drugs ang 92% ng 
mga barangay ng National Capital 
Region (NCR).  Sa pagtaya ng 
PDEA, mahigit 3 milyong katao sa 
Pilipinas ang gumagamit ng illegal 
drugs. 

Internasyunal na problema 
ang illegal drug trade at sa gayon, 
nararapat na may pakikipag-
ugnayan sa United Nations at 
sa ibang bansa para bakahin 
ito. Subalit tinatrato ni Duterte 
na lantay na panloob na usapin 
(internal matter) ang gera laban sa 
droga.  

Paglabag sa mga makataong 
karapatan, laluna ang karapatang 
mabuhay at magbagong-buhay, sa 
kondukta ng gera kontra droga  

Mabunga sana ang 
gera kontra droga.  

Umaabot na sa mahigit 600,000 
user ang sumuko na at mahigit 
10,000 ang naaresto, ayon sa 
Philippine National Police 
(PNP).  Karamihan sa kanila ay 
nangangailangan ng rehabilitasyon 
ngunit kapos sa mga pasilidad. 

Magkagayunman, 

nakababahala na mahigit 1,700 
na ang napapatay na suspek 
na tulak, runner at gumagamit 
ng illegal drugs  mula Hulyo 
1 hanggang Agosto 20, 2016. 
Mahigit 700 ang napatay sa mga 
opersayon ng PNP at mahigit 
1,000 ng mga diumanong 
kagagawan ng mga vigilante.  
Mahigit 30 ang  napapatay 
sa bawat araw. Kabilang sa 
maralitang mamamayan ang higit 
na nakakarami, kundima’y lahat, 
ng mga napapatay ng PNP at 
ng mga grupong vigilante. Hindi 
sila nabibigyan ng pagkakataong 
magtanggol ng mga sarili sa harap 
ng batas at makapagbagong-
buhay.  

Target ng PNP na sa 
loob ng anim na buwan na 
makabuluhan, o higit pa, ganap 
nang mapawi ang problema sa 
illegal drugs. Target mapasuko, 
maaresto o manyutralisa ang 1.8M 
o 50% mamamayang diumano’y 
sangkot sa droga. Ulit-ulit dito si 
PNP director “Bato” dela Rosa. 
Ang gera sa droga ng PNP ang 
pamantayan sa pagtatasa ng 
pagganap sa tungkulin ng mga 
opisyal at tauhan nito.

Ngunit hinihinalang 
sangkot sa illegal drugs ang ilang 
opisyal at mga tauhan mismo 
ng PNP. Pinangalanan mismo ni 
Duterte ang limang heneral ng 
PNP (2 retirado na at 3 aktibo 
pa) na umano’y nagbibigay- 
proteksyon sa mga sindikato sa 
droga. Bukod sa kanila, mahigit 
100 kasalukuyan at dating opisyal 
sa lokal na antas ng gubyerno at 
7 hukom ang iniulat na sangkot 
sa droga. May mga ibubulgar pa 
diumano si Duterte.    

Kaakibat ng gera kontra 
droga at kriminalidad ang 
panukalang ibalik ang parusang 
kamatayan. Ipinanukala mismo ni 

Duterte na gamitin ang sinaunang 
paraan ng pagbigti sa harap 
ng publiko (public hanging). 
Katambal nito ang panukalang 
ibaba mula 17 anyos tungong 
12 hanggang 9 na taong gulang 
ang edad ng bata na maaaring 
sampahan ng kasong kriminal.  

Ngunit hindi pa 
man pinag-uusapan at 
pinagdidebatehan sa Konggreso, 
ang parusang kamatayan, 
naipataw na ito sa marami nang 

Mga naarestong suspek na drug pusher sa Pasig City sa Metro Manila (www yahoo.com)

Ilan sa mga nagsurender na tulak at user ng iligal na droga ang nanumpang magbabago na sa harap ng pulis 
at opisyal ng LGU sa isang syudad sa Metro Manila (www ibtimes com)

PARANG SARDINAS.  Mga inmates sa 
Quezon City Jail habang natutulog sa bas-
ketball court sa loob ng kulungan.  Itinayo 
ang kulungang ito nuong 1960s para sa 
800 bilanggo pero nagsisiksikan ngayon 
ang 3,800,  karamihan ay may kaso sa 
iligal na droga (Noel Celis, Getty Images, 
Hulyo 19, 2016).  

“I do not care about human rights. Believe me.”- 
President Duterte

Lathalain Lathalain

suspek na kriminal o sangkot sa 
droga nang walang paglilitis. 

Nakakapangilabot na 
umabot si Duterte sa tahasang 
pagsasabi na, “I do not care about 
human rights. Believe me.” (Wala 
akong paki sa human rights. 
Maniwala kayo. ) Ito ang tugon 
niya nang tanungin ng media 
hinggil sa nakararaming maralita 
sa hanay ng mga napapatay 
na gumagamit ng droga. At 
iresponsableng nangatwiran 

pa si Duterte, “Ang maralita na 
gumagamit ng droga ay tiyak na 
tulak din”.  Parang hinatulan niya 
ng kamatayan ang maralitang 
gumagamit ng droga sapagkat 
“tiyak na siya ay tulak din.”  
Nagbibigay ito sa mga pulis ng 
lisensyang pumatay laluna ng 
mga maralitang suspek. Malakas 
na humikayat sa mga diumanong 
vigilante ang unang panawagan 
ni Duterte sa mamamayan na 
magsagawa ng “citizen arrest” 
ng mga tulak at patayin sila kung 
lumaban.

Tila lasing o bangag si 
Duterte sa kapangyarihan sa 
kanyang masigasig na pagtutulak 
ng digma sa droga. Tulad sa mga 
reaksyon sa mga pagpatay ng 
Davao Death Squad, manhid sina 
Duterte at Bato sa mga hinagpis at 
protesta ng mga naulilang pamilya 
at kaanak ng mga biktima ng gera 
sa droga.  Binabansagan nilang 
kalaban ang mga nagtatanong, 
pumupuna at nagkukomentaryo 
tulad ng Commission on Human 
Rights, mga taong-Simbahan, 
organisasyon at personalidad na 
nagtataguyod at nagtatanggol ng 

makataong karapatan, kabilang na 
ang United Nations Commission 
on Human Rights at Human Rights 
Watch.

Sa loob lamang ng mahigit 
isang buwan, ilang kontrobersya 
na ang kinasangkutan ni 
Duterte sa kanyang matinding 
digma kontra droga.  Tampok 
ang reaksyon niya kay Chief 
Justice Maria Lourdes Serreno 
na humantong sa pagbabanta 
(diumano’y pagbibiro) ng 
deklarasyon ng Martial Law at ang 
pagbibiro din umano ng pagkalas 
ng Pilipinas sa United Nations 
bilang reaksyon sa komentaryo ng 
UN special rapporteur. Wala siyang 
pakundangan sa pagparatang at 
pagsasalita nang masama laban sa 
ibang tao at institusyon, kabilang 
ang United Nations, na sa tingin 
niya ay humaharang o sagabal sa 
kanyang krusada kontra-droga. 

Iwasto o kumpunihin 
man ng mga tagapagsalita ng 
Malakanyang o mag-sorry man si 
Duterte (na minsan nang nangyari) 
ay nagawa na ang pinsala, 
nasalang na ang katayuan at imahe 
ng Pilipinas sa mundo.  

Inilatad ni Duterte ang  
kanyang katangiang diktador 
makaraang sumulat sa kanya si CJ 
Serreno. Ikinagalit niya ang paalala 
ni Serreno na ang Korte Suprema 
ang may tanging kapangyarihan 
sa mga huwes at ang tagubilin 
ni Serreno sa pitong hukom na 
isinangkot ni Duterte sa drugs, na 
huwag susuko o sasama sa mga 
pulis kung walang “warrant of 
arrest.”  Umabot ito sa pagbabanta 
ng martial law ni Duterte.  
Bagaman humingi ng paumanhin 
kay Chief Justice Serreno matapos 
ang ilang araw,  lumitaw nang 
walang galang si Duterte sa 
kasarinlan at awtoridad ng Korte 
Suprema at sa chief justice nito. 

Nakakabahala at 
nakagagalit ang madugong resulta 
laluna na ang mga extra-judicial 
na pagpatay at sinasabi mismo 
ni Duterte na isinasantabi ang 
pagsasa-alang sa mga karapatang 

pantao at sa mismong proseso ng 
batas. Humihikayat sa mga pulis 
na-makakati-ang-daliri-sa-gatilyo 
(trigger-happy) ang kanyang 
madalas na bukambibig na “shoot 
to kill” sa mga umano’y wanted 
na  padaliin ang mga operasyon 
sa pamamagitan ng pagpatay na 
lamang sa suspek. Sinasamantala 
rin ito ng mga pulis na sangkot sa 
illegal drugs para permanenteng 
“patahimikin” ang kanilang mga 
“asset”.     

Naitutulak pang lalo ang 
mga paglabag sa karapatang 
pantao sa pagbibigay- katiyakan 
sa mga pulis na ipagtatanggol sila 
ni Duterte sakaling masalang sila 
sa imbestigasyon ng Konggreso, 
ng CHR o masampahan ng kaso sa 
korte.   

Nakaririndi na ang 
mga paliwanag o palusot ng 
mga pulis sa mga operasyong 
humahantong sa pagkapatay ng 
mga suspek sa droga. Hindi na 
kapanipaniwala ang ulat ng mga 
pulis na: “Nagtangkang lumaban” 
o “Nagtangkang mang-agaw ng 

baril” kaya pinutukan ng mga 
pulis. Gasgas rin ang linya ng 
kwentong: “Nakuha sa suspek ang 
baril na kalibre .38 o kalibre .45” o 
“hindi malamang kalibre ng baril.” 
At hindi makakaligtaan sa ulat na, 
“may sachet ng pinaghihinalaang 
shabu na nakuha sa suspek.”   

Habang walang paglilitis 
na hinahatulan ng kamatayan ang 
mga maralitang suspek sa droga, 
buhay at malaya ang mayamang 
tulad ni Peter Lim, inakusahang 
drug lord mismo ni Duterte. 
Binigyan siya ng pagkakataong 
maglinis ng pangalan.  Gayundin 
si Mayor Rolando Espinosa ng 
Albuera, Leyte na nakabalik sa 
kanyang pwesto bilang mayor 
sa kabila ng umano’y 11 kilo ng 
shabu at mga gamit sa paggawa ng 
eksplosibo na nakuha ng mga pulis 
sa kanyang bahay.

Nakapadron ang gera sa 
droga ni Duterte sa ipinatupad 
niya sa Davao City sa loob ng mas 
mahabang panahon kaysa anim 
na buwan.  Kinatampukan iyon ng 
grupong vigilante na Davao Death 

Squad na itinatanggi hanggang 
ngayon ng PNP at ni Duterte 
ang kanilang koneksyon.  Halos 
ipagmalaki laluna ni Duterte ang 
rekord nito ng pagpatay ng abot 
sa 1,700 katao na kinabibilangan 
ng ilang bata.  Sa kabila nito, hindi 
napawi ang problema sa droga ng 
Davao City, ayon mismo kay PNP 
Chief Bato dela Rosa.K    

Si Senate Committee on Justice and Human Rights chairperson Leila de Lima (dulong itaas) habang nagta-
taning sa mga opisyal ng PNP at ng human rights sa pagdinig ng Senado kaugnay ng dumadaming kaso ng 
extrajudicial killings at summary killings sa mga hinihinalang kriminal, Agosto  22, 2016 (Senate PRIB / Cesar 
Tomambo).

Supreme Court Chief Justice Maria Lourdes Serreno 
(www gmanetwork com).

Commission on Human Rights Chairman Chito 
Gascon (www phistar com).

IDEFEND.  Itinatag ng iba’t ibang mga grupo ng mamamayan ang In Defense of Human Rights and Dignity Movement (IDefend), Agosto 12, 2016,  para hilingin sa  
gubyernong Duterte na huwag gawing gera laban sa karapatang pantao ang war on drugs na kanyang isinusulong.  Sa halip, lutasin ang kahirapan— ang ugat ng mala-
ganap na suliranin sa droga.  Kabilang ang Kilusan sa pagbuo ng IDefend (larawan philrights).

Nakapadron ang gera sa droga ni Duterte sa 
ipinatupad niya sa Davao City sa loob ng mas 
mahabang panahon kaysa 6 na buwan. 

Lathalain Lathalain

Relokasyon
Walang sapat na trabaho, miserable ang pamumuhay ng 
nakararami sa mga pamilya sa resettlement sites ng NHA

Huling warning na ni 
Adelaida Pen, 42 mula 
sa opisina ng National 

Housing Authority sa Balagtas, 
Bulacan.  Lipas na ang taning 
sa hindi niya pagbabayad ng 
amortisasyon sa kanyang yunit 
sa Northville 3. Dito inilipat 
ang kanyang pamilya mula sa 
daangbakal ng Meycauayan. 
Kung hindi pa siya makakabayad, 
kakanselahin na ang loan agreement.  
Ipa-padlock na ng NHA ang 
kanyang bahay.

Isa ang pamilya ni Laida (palayaw 
ni Pen) sa higit 30 na pinadalhan ng sulat-
babala ng NHA. Umabot sa mahigit P23,000 
ang kanyang utang mula nang ilipat sila sa 
relokasyong ito sa Bayugo, 2006.  

Nang magpunta siya sa NHA 
para maghulog ng P3,000, ayaw itong 
kunin ng empleyado ng NHA. “Kahit 
bente mil (P20,000) ang ibigay mo, hindi 
ko tatanggapin.” Kailangang daw niyang 
bayaran  lahat. 

“Wala na kaming pupuntahan,” sabi 
ni Laida, nang interbyuhin ng Kilusan. 

May patahian ng gwantes ang mag-
asawang Laida sa Tugatog (baranggay 
ng Meycauayan na sumasaklaw sa 
kanilang bahay sa daangbakal).  Pero 

nang ilipat sila, naging manu-
mano ang dating dekuryenteng 
pananahi.  Dalawang taon pa 
bago magkaruon ng serbisyo 
ng kuryente ang relokasyon.  
Nabenta ang kanilang tatlong 
makina.  Nagkasakit at namatay 
pa ang isa sa  kanyang dalawang 
anak.  Binubuhay sila ngayon 
ng pamamasada ng pedikab ng 
kanyang mister.

“Lalong naging mahirap 
ang buhay namin dito sa 
relokasyon,” sabi pa ni Laida. 
“Mas mahirap kung babalik pa 
kami sa Leyte, wala kaming lupa o 
anumang ari-arian duon.”

Isa ang Northville 3, 
Meycauayan sa mga resettlement 
sites ng NHA para sa mga 
pamilya sa daangbakal ng PNR.  

Pagbibigay daan ito para sa North 
and South Rail Project na binalak 
simulan nuong 2004.

Programa sa pabahay at 
resettlement sa nakalipas na isa at 
kalahating dekada

Resettlement ang haligi 
ng mga programa 

sa pabahay ng NHA (Basahin 
sa Mandato ng NHA, pahina 18).  
Relokasyon ito o paglilipat sa 
ibang lugar na mas estable at ligtas 
ng mga pamilyang nasa lupang 
saklaw ng proyektong pang-
impraistruktura ng gubyerno at 
lugar na mapanganib tirhan.  In-
city relocation kung nasa loob din 
ng syudad na pinanggalingan.  
Off-city kung nasa ibang bayan, 
karaniwang 20-30 kms mula sa 

pinagmulan.  Mula nang itatag 
ang NHA nuong 1975, resettlement 
program ang pinag-uukulan ng 
pinakamalaking pondo nito.

Mula 2007 hanggang 2011, 
may badyet  na P29.37 ang NHA, 
o P5.9B bawat taon.  Sa nakalipas 
na dekada (2003-2011), 85% sa 
mga ito ay inilaan sa programang 
resettlement. 

Relokasyon  ng 100,000 
pamilyang apektado ng North-
South Rail Project (Pampanga, 
Bulacan, Metro Manila, 
Cavite at Laguna) ang isa sa 
pinakamasaklaw na relokasyon 
sa nakaraang dekada. Itinindig 
para  dito ang 34 relocation sites 
mula 2004-2008 (Construction 
and Housing, Philippine 
Yearbook, 2011).  Kinontrata ito 
ng mga pribadong debeloper at 
pinangasiwaan ng NHA.  

Kasunod ang higit na 
malaking relokasyon ng ISFs 
mula sa danger zones sa Metro 
Manila.  Itinulak ito ng matinding 
mga kalamidad gaya ng Bagyong 
Sendong, Pablo at Yolanda.  

Para dito, inaprubahan 
ni Pres. Noynoy Aquino nuong 
2011 ang P50 bilyong programa 

Ni Rodelio Faustino

Kapwa kagyat ang epekto ng relokasyon sa 
kondisyong panlipunan ng mga pamilyang dinala 
sa relokasyon at ng dinatnang populasyon.  
Nagpapahirap ang pagkabantulot ng dinatnan sa 
integrasyon ng bagong dating na relocatees, at sa 
pagbubukas ng opurtunidad sa kanilang pag-angkop 
at paghahanap ng ikabubuhay.

Alex Uy

sa pabahay para sa 104,219 ISFs.   
Ipatutupad ito sa limang taon sa 
halagang P 10 bilyon taun-taon.  
Pinangasiwaan ito ng National 
Technical Working Group na 
binuo ng iba’t-bang ahensya 
ng gubyerno.  Pangunahing 
implementors ang NHA at 
Socialized Housing Finance 
Corporation (SHFC).

Maliban  sa paghahanda ng  
bagong resettlements na labas ng 
Metro Manila, binuo ng NHA ang 
programa para sa konstruksyon 
ng low rise buildings (LRBs na 
3-5 palapag) sa Metro Manila at 
karatig. Nagpatupad naman ang 
SHFC ng High Density Housing 
Program (HDH).  

Nakasalig ang programang 
HDH sa partisipasyon ng 
mga pamilyang apektado.  

Benipisyaryo ang pumipili ng 
lugar na pagtatayuan ng pabahay.  
Kanila ang disenyo sa ilang-
palapag na tirahan.  Makikibahagi 
rin sila sa konstruksyon 
nito.  Makukuha ito ng mga 
organisasyon na umaakto o 
umiiral na kooperatiba sa pabahay.  

Mula nang ipatupad ang 
HDH nuong 2013, pinondohan 
ng SHFC ng P2.745 bilyon ang  
22 HDH sa kabuuan ng NCR 
hanggang Abril 2015 (http: //ovp.
gov.ph/ index.php /advocacies/ 
housing).

Sa ibang rehiyon, 
nangailangan din ng relokasyon 
ng mga biktima ng lindol sa Bohol 
at kaguluhan sa Zamboanga.  
Maliban sa pondo ng gubyerno, 
pumasok sa mga ito ang tulong 
mula sa ibayong dagat. 

Tinaya ng NHA na 86% 
na ng target ilipat na ISFs mula sa 
danger areas ng Metro Manila ang 
may  katiyakan na sa pabahay sa 
pagtatapos ng 2015.  

Sa Housing Sector 
Accomplishment Report (Hulyo 
2010- Disyembre 2015) na 
inilathala ng NHA, iniulat na 
nakatugon ang iba’t-ibang housing 
agencies na makatulong sa 894,569 
pamilya sa buong Pilipinas sa 
pinagsamang halaga na P313.607 

bilyon, halos 1/3 nito ay mula sa 
NHA. 

Resettlements sa Greater Manila 
Area (GMA)

Itinatag ng NHA ang 88 
resettlements sa buong 

bansa— 45 ang nasa Greater 
Manila Area (Bulacan, Pampanga, 
Cavite, Laguna, Rizal), at 43 sa 
ibang rehiyon mula, 2003-2010.  
Nakararami sa proyekto sa GMA 
ay completed housing projects: 32 
na hinawakan ng mga pribadong 
debeloper, 6 ang incremental 
housing projects at 7 ang mixed 
projects. Sa GMA din, 25 ang in-city 
at 20 ang off-city sites. 

Kasunod nito, 18 pang 
bagong resettlement sites (o dagdag 
na phase sa iba pa) ang itinatag ng 
NHA sa mga bayang saklaw ng 
GMA  labas ng NCR ,  at 16  LRBs 
sa loob ng Metro Manila, 2010- 
2015. Ilan pang mga proyekto ang 
nakatakdang tapusin hanggang 
2016 (Pagunsan, NHA 2015).  

Integrasyon sa dinatnang bayan o 
kumunidad

Kapwa kagyat ang 
epekto ng relokasyon 

sa kondisyong panlipunan ng mga 
pamilyang dinala sa relokasyon 
at dinatnang populasyon.  
Nagpapahirap ang pagkabantulot 
ng dinatnang populasyon sa 
integrasyon ng bagong dating 
na relocatees at sa pagbubukas 
ng opurtunidad sa kanilang 
pag-angkop at paghahanap ng 
ikabubuhay.

Karaniwang reklamo ng 
lokal na populasyon laluna’t ito’y 
bayang agrikultural o mala-urban,  
ang pagkasaid ng lokal na rekurso 
gaya ng tubig at pagtaas ng tantos 
ng krimen.  

Gaya ng Pandi,  isang 
second class rural municipality 
at 41 kms mula sa Manila.  
Matatagpuan dito ang 16 relocation 
sites na nagsimulang tumindig 
mula pa nuong 2000s.  Napinsala 
ang ilog Pandi sa malawakang 
pagkukwari para tugunan ang 

sunud-sunod na konstruksyon 
ng mga relokasyon.  Negosyong 
pinagkakitaan  ng iilang lokal 
na pulitiko,  kwari opereytor at 
kontraktor sa konstuksyon ang 
konstruksyon ng mga relokasyon.

Tumindi ang kakulangan 
sa tubig.  Umaasa ang Pandi 
sa groundwater na sa nakalipas 
na taon ay patuloy na nasasaid 
sa: una, sa walang kontrol na 
paggamit ng isang malaking resort 
(Amana) na pag-aari ng dating 
alkalde ng bayan (natalo nitong 
2016), at ikalawa, ng biglang 
paglaki ng nangangailangang 
populasyon.  

Ang mga isyung ito ang 
nangungunang isyu ng Save Pandi 
Movement (SPM).  Nagkahugis 
ang SPM sa social media nuong 
2015,  at aktwal na nagkaruon ng 
praktikal na kilusang masa nuong 
Abril 2016.  

Nagpanukala na ang 
provincial government ng Bulacan, 
at nauna pa ang LGU ng San Jose 

del Monte City na itigil na ang 
pagtatayo ng resettlement sites.  
Hiniling din nilang ibigay sa mga 
benepisyaryong mula sa lokal 
na populasyon ang bakanteng 
units,  karaniwang sira-sira na’t 
pinagnakawan ng kawatan.  

Ganito na rin ang naging 
tindig ng LGU ng Calauan, 
Laguna.  Ayaw na nila ng dagdag 
pang pamilyang dadalhin sa 
resetlement site. Kaguluhan at 
pagtaas ng tantos  ng krimen ang 
sinasabi nilang dahilan (Moya, 
rappler.com).

Buhay resettlement

Bagamat marami sa mga 
relokasyon ang hindi 

binabaha, may ilan pa rin ang 
nakakaranas ng paglubog.   Sa 
Northville 3, Meycauayan, lampas 
tao ang baha kapag tag-ulan.  

Paglabag ito sa BP 220, at 

sa Section 5 (Technical Guidelines 
and Standards for Subdivisions) ng 
implementing rules and regulations 
(IRR) nito.  Sumasaklaw ito 
sa teknikal na gabay sa mga 
subdibisyon at pabahay ng 
pamahalaan.  Nakasaad dito 
na, “Hindi dapat binabaha o 
kaya’y nasa matarik na lugar 
ang site.  Dapat iwasan ang lugar 
na mapanganib sa kalusugan at 
kaligtasan, laluna ng mga bata, 
gaya ng gilid ng ilog, malapit sa 
tambakan ng basura at iba pa.”

Dating palaisdaan na 
tinambakan ng putik at lupa ang 
15 ektarya ngayong Northville 3 
sa Bayugo, Meycauayan. Hindi 
matatag ang pundasyon.  Litaw 
na ang mga bitak sa mga bahay sa 
ibabaw nito.  Walang pinipiling 
panahon ang baha.  Araw-
araw kapag high tide sa ilog ng 
Meycauayan at hirap makaagos 
palabas dito ang tubig mula sa 
imburnal ng Northville 3.

Kapos ang serbisyo ng 
tubig. Napakataas pa naman 
ng singil ng Meycauayan Water 
District. 

Bukod pa, walang 
probisyon sa ekspansyon 
ang disenyo ng row house 
(magkakadugtong na units). 
Malilit lamang ang mga yunit, 
na  sa  itinakda ng BP 220, ay 
minimum floor area na 22 sqm ang 
para sa economic housing at 18 sqm 
para sa socialized housing.  Ilang 
buwan lamang, nasa komun na 
eskinita na sa kanilang harapan 

Lathalain Lathalain

Table 1. Produksyon ng Bahay ng NHA Batay sa Programa, 2003-2011
Program Total (2003-2011)

Units Share
Total 201,876 100.00%
Resettlement 171,594 85%
Slum Upgrading 19,776 9.80%
Sites and Services 8,653 4.29%
Core Housing 1,793 0.89%
Medium Rise Building 60 0.03%
Source: HUDCC, NHA

Table 3: Bilang at Tipo nge Ressetlements na Itinatag ng NHA, 2003-2010

Project

Modality

All
Completed
Housing

Incremental
Housing

Mixed*

In-City Off-city In-City Off-City In-City Off-City
GMA 45 15 17 6 0 4 3
NCR 6 3 3 - - -
Bulacan 14 1 6 3 - 4 0
Pampanga 6 6 - - - - -
Laguna 9 4 2 - - 0 3
Cavite 2 1 1 - - - -
Rizal 8 - 8 - - - -
NHA Corporate Planning Office

In-City NCR Completed Housing Projects: Northville 1B, Punturin, Valenzuela City; Northville 2B, Bagumbong 
Caloocan City, Southville 3, NBP, Muntinlupa City
In-City NCR Incremental Housing Projects: Northville 1&2, Bignay, Valenzuela City; Northville 2A, Canumay, 
Valenzuela Ciy
Both CH and IH in one site: Includes Bulacan Projects: Northville 3, Meycauyayan, Northville 5, Bocaue, Northville 
8, Malolos, Northville 9, Calumpit;  Laguna Projects:  Southville 1, 1A and 1B, Cabuyao

Table 2. Mga Natugunan sa Pabahay ng Iba’t-ibang Ahensya
July 2010 –December 2015

Agency Number of Units Values (in Billion of Pesos)
NHA 528,500 105.362
SHFC 82,839 6.308
HDMF (Pag-ibig) 283,830 201.937
Total 894,569 313.607
Housing Sector Accomplishment Report, July-2010-December 2015

Marami nang may banta 
ng kanselasyon ng 
kontrata at padlocking 
mula sa NHA.  Marami 
na ang nagbenta ng 
karapatan.  Marami rin 
ang kumagat sa mga 
usurero at nailit na ang 
bahay dahil sa utang. 

Nagpanukala na ang 
provincial government 
ng Bulacan, at nauna 
pa ang LGU ng San 
Jose del Monte City na 
itigil na ang pagtatayo 
ng resettlement sites... 
Ganito na rin ang 
naging tindig ng LGU 
ng Calauan, Laguna.

Baha sa Northville 3, Bayugo, Meycauayan City.  Karaniwang problema ng mga residente kapag tag-ulan  
(xoomclips.com)

ang mga kusina, paminggalian at 
labahan. Wala nang ipinag-iba ito 
sa dikit-dikit na barung-barong sa 
pinanggalingang komunidad.   
 Sa pag-aaral sa katayuan 
ng mamamayan sa relokasyon 
(2016) sa 42 resettlement sites sa 
Pampanga, Bulakan, Rizal, Cavite 
at Laguna,  na ang ilan ay itinatag 
pa nuong 1990s, at tinitirhan ng 
135,000 pamilya, pito (7) lamang 
ang may sapat at malinis na tubig, 
35 ang wala o kapos ang serbisyo, 
o kung mayruon man ay hindi 
malinis. 
 Sa 42 relokasyon ding 
ito, 16 bagong resettlements  ang 
wala pang matinong serbisyo ng 
kuryente makaraan ang mahigit 
dalawang (2) taon. 
 Labindalawa lamang ang 
may kumpletong health centers 
(1 ang pribado), at 30 ang nasa 
iba-iba pang antas ng katayuan 
(2 ang mayruon subalit walang 
duktor/ medisina, 5 ang may 
panahunang serbisyo, 4 ang 
sineserbisyuhan ng baranggay, 
10 ang under construction, at 5 ang 
wala anuman). 
 Mahigit kalahati, 24 ang 
may paaralang hanggang hayskul 
(15 HS at elem at 9 elem), walo (8) 
ang wala ni anumang estrukturang 
pang-edukasyon, at 10 ang under 
contruction (NAPC survey 2016).

Malayo at kapos na hanapbuhay

Pinakamabigat 
ang suliranin sa 

hanapbuhay. Sa Southville 7, 
Calauan Laguna (2009), isang off 
city relocation site, naitala ang  43%  
pagliit ng kita ng mga pamilyang 
lumipat.  Hindi ito nalutas kapwa 
ng mga proyekto ng gubyerno at 
NGO (Ballesteros and Egana); 20% 
ang unemployment at 27% naman 
ang underemployment dito. 

Sa isa pang ulat nuong 2013 
sa Southville 7, Calauan, bakante 
at abandonado na’t sira ang 900 sa 
2,250 bahay sa relocation site na ito 
na tinagurian pa namang ‘Bayan 
ni Juan’ (Moya, rappler.com), 
dahil naobliga nang bumalik muli 

sa Maynila ang mga okupante 
ng mga ito para paghanap ng 
ikabubuhay..

Sa Northville 3, 
Meycauayan, sa pagsisiyasat 
sa  tipo at katangian ng 
hanapbuhay ng 105 pamilyang 
kasapi ng Kilusan ng Maralita 
sa Meycauayan (KMM), 23.25% 
ang unemployment at 40.93% ang 
underemployed (Kilusan survey 
2016).

Hindi ito nalalayo 
sa resulta ng Social Impact 
Monitoring (SIM) sa kalagayan 
ng mga biktima ng Ondoy at 
Pepeng, na pinondohan ng 
World Bank.  Inaral ang sosyo-
ekonomikong kundisyon ng mga 
pamilyang dinala sa relokasyon.  
Pinagkumpara ang resulta sa 
dalawang resettlement sites, 
una, ang  in-city: Eusebio Bliss, 
Maybunga, Pasig, at ikalawa, off-
city: Southville, Langkiwa Site 3, 
Binan, Laguna (Ballesteros).

Bumagsak ang kita ng 
P3,466/ buwan ng mga pamilya 
sa off city resettlement. Bawas ang 
panggastos sa pagkain, tubig at 
kuryente.  Bawas ang akses sa 
batayang serbisyo; 18-20 buwan 
bago magkaruon ng kuneksyon 

sa tubig. Gayunman, nanatili ang 
proporsyon ng may hanapbuhay.  
Lumaki ang bilang ng mga babae 
na nagkaruon ng hanapbuhay 
(Ballesteros and Egana).

Sa maraming mga kaso, 
nagbabalik sa syudad ang 
naghahanapbuhay na myembro 
ng pamilya.  Para makatipid, 
lingguhan na lamang ang kanilang 
pag-uwi. Ganito ang naging 
pag-angkop ng mga dating 
mangingisda mula sa San Dionisio, 
Sto. Nino at Tambo sa Paranaque.  
Inilipat sila sa Golden Horizon, 
isang NHA ressetlement sa Hugo 
Perez, Trece Martires, Cavite mula 
sa baybay ng Manila Bay.  Bumalik 
sila sa pangingisda at ulani’t 
arawing nakatira at natutulog na 

Mandato ng NHA
May limang (5) programa sa 

pabahay ang National Housing 
Authority (NHA) para ipatupad ang 
mandato na magbigay ng pabahay sa 
pinakamababang 30%  income earners 
ng mamamayang Pilipino:  

Resettlement: pagbili at pagdebelop ng lupa 
para pagtayuan ng bahay ng  informal settler families 
(ISFs) nag-uokupa ng lupang saklaw ng mga 
proyektong pang-imprastruktura ng gubyerno at 
nasa mga mapanganib na lugar. 

Slum upgrading.  Pagpapaunlad ng tirahan 
sa mismong lugar kung saan nakatira na ang 
benipisyaryo, at ang lupa ay hawak na ng NHA: 
konstruksyon ng kalye o eskinita at paglalagay ng 
serbisyo ng tubig at kuryente.   Nilulutas ang land 
tenure sa pamamagitan ng pagbibenta ng lote sa 
benipisyaryo.

Sites and services. Pagdebelop ng lupa para 
maging mga lote at pagpapautang ng materyal o 
pera para ang benipisyaryo na ang magtatayo ng 
kanilang bahay nang unti-unti.  Kaugnay rin ito 
ng resettlement program at higit na nakakatipid ang 
NHA sa programang ito ng pabahay.

Completed/core housing.  Lote at core housing 
na ang ispesipikong target ay ang mga mababang 
sahod na empleyado ng gubyerno (AFP, PNP, 
BJMP, mga guro at iba pa) o pribadong sektor na 
mababa ang sahod.  Ipinatutupad ang ganitong 
mga proyekto sa pakikipagtulungan sa pribadong 
sektor at LGUs; at

Medium rise housing. In-city housing program 
na konstruksyon ng dalawa hanggang limang 
palapag na building gamit ang pondong inilaan 
ng RA 7835 o ang Comprehensive and Integrated 
Shelter Financing Act of 1994 (CISFA). Maaring 
pakinabangan ng benipisyaryo ang mga yunit sa 
pamamagitan ng pag-upa (usufruct) o kaya ay lease 
to own.  

Resettlement ang sentro ng mga programa 
ng NHA.  Sa ngayon, klasipikado ang paraan ng 
pagpapatupad nito sa una, completed housing projects 
(CHP) o mga proyektong itinatag ng mga developer; 
ikalawa,  (IHP) o ang pagbibigay ng pautang na 
materyal sa mga benepisyaryo (incremental housing 
projects); pangatlo, joint venture ng NHA at LGU 
o na tinatawag ding resettlement assistance program 
(RAP-LGU).  

Pinag-iiba naman ang resettlement batay 
sa lokasyon: In-City Resettlement kung nasa loob 
ng dating syudad o LGU at  Off-City Resettlement 

kung nasa labas ng boundaries ng LGUs,  na 
karaniwang nasa layong 20-30 kms mula sa orihinal 
na settlement.

Batay sa itinatakda ng programang 
resettlement, nakakatangap ng iba’t-ibang anyo 
ng subsidyo ang bawat benepisyaryo:  P 35,000 
cash subsidy, P40,000—50,000 para sa survey at 
utilities, mas mababang presyo ng lupa sa average 
na P 700/ sqm, eksempsyon sa capital gains tax, 
real property tax at income tax para sa NHA,  at mas 
mababang interes (universal interest rates subsidy) 
na 6% sa housing loans. Pinairal din nitong huli, 
ang 6% interes sa mga pautang para sa Socialized 
Housing Finance Corporation (SHFC)– Community 
Mortgage Programs o CMP (Nisus Final Report, 
2014).

Matagal nang nagpapatupad ng resettlement 
ang NHA, at sinimulan ito ng ahensya mula pa 
nuong maitatag ito nuong 1975.  Dumaan sa 
maraming mga problema ang programang ito 
sa relokasyon na nagresulta sa pag-abandona o 
pagbibenta ng mga benipisyaryo sa kanilang rigths.  
Kaya dumaan sa mga pagbabago at pag-angkop 
ang mga batas, kabilang ang pagpapaunlad ng iba 
pang mga programa at paraan ng pagtugon ng 
gubyerno maliban sa resettlement.  

Lumitaw ang konsentrasyon ng resettled 
families sa Sapang Palay  at San Jose del Monte 
sa Bulacan at Dasmarinas sa Cavite.  Sa patuloy 
pang demolisyon at relokasyon, lumitaw na rin 
ang iba pa sa Bulacan (Sta Maria, Pandi, Bocaue, 
Norzagaray),  Rizal (Montalban, Tanay) at Cavite 
(Naic, Trece Martires).

Isa ang NHA sa mga ahensya sa ilalaim 
ng HUDCC, ang pinakamataas na tanggapan ng 
gubyerno na nilikha ng Executive Order (EO) 90 
para magbuo ng mga patakaran at koordinasyon ng 
programa sa pabahay ng pamahalaan. Nasa ilalim 
nito ang sumusunod na ahensya: NHA; National 
Home Mortgage Finance Corporation (NHMFC), 
at ang subsidyaryo sa ilalim nito, ang  SHFC na 
nagbibigay naman ng pautang sa CMPs at High 
Density Housing (HDH); Home Development 
Mutual Fund (HDMF) o   Pag-Ibig Fund; at ang 
Housing and Land Use Regulatory Board (HLURB).  
Saklaw din ng regulasyon nito ang support agencies, 
private developers at non-government organizations 
(NGOs).

Tinatayang 1.3 milyon bahay ang kulang sa 
Pilipinas nuong 2015, at sa 2030 aabutin ito ng 12.4 
milyong para tugunan ang mabilis na urbanisasyon 
at lumalaking bilang ng populasyon.K

Karapatan ng mamamayan na mamuhay sa makatao, 
maunlad at ligtas na pamayanan. 

Mga yunit ng pabahay sa Southville 7 sa Calauan, Laguna.  Inaabandona ng mga benipisyaryo ang relokasyon 
dahil sa layo sa kanilang hanapbuhay at kakulangan sa mga serbisyo sa kuryente at tubig (mga larawang kuha 
ni george p. moya, 2013 rappler com)

lamang sa kanilang mga bangka.
Bawas din ang bilang ng 

batang dapat ay nag-aaral, kahit 
may mga paaralan sa loob o 
malapit sa relokasyon.  Bagamat 
nasa disenyo ng mga resettlement 
ang pasilidad sa kalusugan, o para 
sa elementarya at hayskul, hindi 
nagagamit ang ilan sa mga ito at 
nasisira na lamang dahil kulang 
ng personnel o guro (Apostol 2006, 
as cited by Ballesteros and Egana).

Pinakamalala, naitutulak 
ng kahirapan ang ilang 
kababaihan sa prostitusyon 
kapalit ng pagkain, gaya 
ng naiulat sa Southville, 
Calauan.  Dumarami rin ang 
insidente ng maagang pag-
aasawa o pagkabuntis ng mga 
kabataan. May mga kaso pa ng 
panganganak ng 11 taong gulang 
lamang na babae.  Karamihan ay 
umalis na rin sa resettlement para 
bumalik sa syudad at maghanap 
ng ikabubuhay (Moya, rappler.
com).

Sumasabay sa mga ito ang 
pagtaas ng insidente ng krimen.  
Sa pagsasama-sama ng iba’t ibang 
mga grupo, nabubuo ang higit na 
malalaking “gangs.” Ilan dito ang 
sangkot sa pagtutulak ng iligal na 

droga.  May mga kaso ng muling 
pagkontrol ng gangs sa iligal 
na suplay ng tubig at kuryente 
dahil sa malalang kakapusan sa 
serbisyo mula sa gubyerno at 
pribadong  kumpanya.

Malayo ang mga 
kondisyong ito para sa mas 
estable at ligtas na komunidad 
para sa mga pamilyang inilipat 
sa relokasyon.  Dislokasyon sa 
pamumuhay at hanapbuhay ang 
ultimong kinahinatnan ng marami 
sa mga pamilyang nasa mga 
ressetlement ngayon.

Mababang koleksyon ng 
amortisasyon

Kakulangan sa 
hanapbuhay ang 

dahilan ng relocatees sa kabiguan 
nilang regular na makabayad 
sa amortisasyon.  Ito man ang 
dahilan para sa lahat, sa datos 
ng kolekyson ng NHA mula 
2009-2011, napakababa ng 
karaniwang tantos ng pagbabayad 
ng amortisasyon, 17% sa in-city 
at 4% lamang sa off city.  Batay 
dito,  39% at 8% sa in-city at off-
city ang inabot ayon sa target na 
koleksyon ng NHA. 

Isa pang pag-aaral ang 
tumukoy na 30-35% lamang ang 
nasisingil na amortisasyon sa 
resettlements.  Pinili ang marami 
sa relokasyong ito sa batayan 
ng mababang presyo at ayon 
sa kakayanan  ng target na 
pamilya. Sekundaryo lamang 
ang konsiderasyon sa dagdag 
na gastos sa transportasyon 
papunta at pabalik sa trabaho at 
alternatibong kabuhayan ng mga 
ililipat na populasyon (Nisus 
2014).

Marami nang may banta 
ng kanselasyon ng kontrata at 
padlocking mula sa NHA.  Marami 
na ang nagbenta ng karapatan.  
Marami rin ang kumagat sa mga 
usurero at nailit na ang bahay 
dahil sa utang. 

Tinaya ng isang 
kagawad ng barangay na ayaw 
magpabanggit ng pangalan, na 

Mayor na mga Proyekto sa PPP Ektarya ng Lupang Kinamkam 
at Apektadong Pamilya

Korporasyon/ Institusyong 
Sangkot

Quezon City Central Bussiness District 
(QCCBD)

340.6 ekt/ 24,500 pamilya Ayala Land Inc. (Ayala-Zobel) sa North 
Triangle, QC for Vertis North/ International 
Monetary Fund-World Bank

National Government Center (NGC) na 
sasaklaw sa Payatas, Commonwealth, Batasan, 
Holy Spirit sa Quezon City

444 has./80,000 pamilya Iba’t-ibang ahensya ng gubyerno ;  ang 
relocation sites para sa mga apektado ay 
karaniwang inihahanda ng iba’t-ibang 
pribadong korporasyon

Welfareville (Mandaluyong) Privatization; 
Dating resettlement site na pag-aaring publiko

108 has./25,000 pamilya Iba’t-ibang ahensya ng gubyerno at 
pribadong sektor

Sucat Central Bussiness District 60 has. Vista Land

Manila North Harbor Development Plan, 
na makakaapekto sa Barangays 105, Baseco, 
Parola sa Tondo, Manila

1,700 pamilya Manila North Harbor Port, Inc. (pag-aari ng 
San Miguel Corporation at ni Reghis Romero)

C-5 Northern Link Road Project 40,000 pamilya Metro Pacific Tollways Corporation (pag-aari 
ni Manuel Pangilinan)

National Reclamation Plan (Binubuo ng 102 national reclamation projects na sasaklaw ng kabuang 38,000 has. ng coastal areas)

1. Manila Bay Reclamation Plan

--Manila-Cavite Coastal Road Reclamation 
Project (MCCRRP)/Boulevard 2000

- 

North Bay Boulevard
Business Park (NBBBP), kabilang ang:

- Ekspansyon ng Radial Road 10 (R10)
3.3 kms sa Navotas/1,500 pamilya 

International Ship Repair Yard

26,234 has

1,500 has./38,000 pamilya

156 has. of coastal lands sa Paranaque, Las 
Pinas, Manila, Navotas, Bulacan, Pampanga at 
Bataan/75,000 pamilya

3.3 kms sa Navotas/1,500 pamilya

Manila Gold Coast Development Corp. 
(William Tieng), SM Development Corp.
(Henry Sy), Asiaworld (Tan Yu), Metrobank 
Group of Companies (George Ty), R-1 
Consortium (Jan de Nul N.V., TOA 
Corporation ng Japan, D.M. Wenceslao & 
Associates, Inc.), Manila Bay Development 
Corporation (Jacinto Ng)

Iba’t-ibang ahensya ng gubyerno at 
pribadong sektor

Nautilus Shipyard Repair, Inc.

2. Laguna Lake 2000

- Taguig Lakeshore District (golf course at 
kumbersyon sa residential, commercial mixed- 
use properties)
- Muntinlupa
-Los Banos

32,000  pamilya, karamihan ay mangingisda

3.0 has

5.0 has

500 has

DMCI Holdings Inc., at iba pang real estate 
developers

3. Sa iba pang bahagi ng bayan: Southern 
Mindanao Region (Davao Gulf areas), 
Cagayan Special Economic Zone, Albay Gulf, 
Iloilo, Bacolod City, Semirara, Kalibo (Aklan), 
Leyte, Cebu, Panglao (Bohol), Antique 

Iba’t-ibang ahensya ng gubyerno at 
pribadong sektor

Flood Management Master Plan sa Metro 
Manila: San Juan River, Manggahan Floodway, 
Estero Tripa de Gallina, Maricaban Creek, 
Tullahan River, Pasig River, Estero de 
Maypajo, Estero de Sunog Apog

60,000 pamilya (22,661 pamilya ang 
panimulang tinarget ng NHA para dalhin sa 
relokasyon nuong 2013)

World Bank, Japan International Cooperation 
Agency (JICA), Australian Aid Agency

MRT Line 7 Construction 6,000 pamilya SMC, Araneta Properties, DMCI Holdings, 
Marubeni Corporation (Japan)

Manila-Clark Rapid Railway System - “bullet 
train” system sa Central Luzon

42,580 pamilya- pangunahin ay ISFs, at mga 
komunidad ng magsasaka at mangingisda na 
na dadaanan ng konstruksyon mula sa Manila 
hanggang sa mga probinsya ng Pampanga, 
Bulacan, Zambales, Bataan, Nueva Ecija, Tarlac 
at Aurora

Nasa yugto ng mga paguusap para sa 
pagpapaloob ng proyekto sa public-private 
partnership sa pakikipagkoordinasyon sa 
JICA. Nagpahayag na ng interes ang iba’t-
ibang dayuhang imbestor sa proyekto

Landgrabbing 
at Demolisyon

Maliban sa 
demolisyon ng 

mga komunidad at 
relokasyon ng informal 
settler families (ISFs) sa 
danger zones ng Metro 
Manila, malaking 
bilang din ng ISFs ang 
pinalalayas sa lupang 
publiko na kinamkam 
ng mga pribadong 
korporasyon sa 
pamamagitan ng mga 
programa ng gubyerno 
sa public-private 
partnership (PPP).

Nasa 584,425 pamilya 
ang ISFs sa Metro Manila 
(2011) at 48%  (279,966 
pamilya) dito ang matatagpuan 
sa pribadong lupa, 18% 
(104,219 pamilya) sa danger 
areas, 31% (179,108 pamilya) sa 
lupang publiko, at 4% (21,132 
pamilya) ang nasa lupang 
apektado ng proyektong pang-
imprastruktura ng gubyerno 
(Pagunsan, 2015).  

Sa kabila ng mga 
protesta at ng maraming 
people’s proposals para ikumbert 
ang  mga lupang publikong 
ito sa pangangailangang 
residensyal sa konsepto ng on-
site development, ipinatutupad 
ng gubyerno ang mararahas 
na demolisyon upang linisin 
ang mga lupain sa “iskwater” 
at ibigay ito sa malalaking 
pribadong korporasyon (R. 
Faustino).K

PPP projects, Apektadong Populasyon, at Sangkot na Korporasyon

Table mula kay CJ Chanco, Squatters of Capital; Pinoy Media Center 2013 at hango sa iba’t-ibang sources 

Sources:  Chanco, Christopher John “CJ”. “Squatters of Capital: Regimes of Dispossession and the production of subaltern sites in urban land conflicts in the Philippines.” 2015; 
Pagunsan,  Sinforoso R., NHA General Manager. “NHA HOUSING PROGRAMS AND TECHNOLOGIES.” November 26, 2015.

Wala pang 1% ng 
national budget ang 
inilalaan sa housing 
programs sa Pilipinas. 

Repeair ng mga depektibong yunit sa Northville 15, 
Cutud, Angeles City (ding cervantes, punto com ph).

sa Northville 3, Meycauayan,  
30% ng 2,994 mga yunit ang wala 
na sa orihinal na benepisyaryo.  
Karaniwan na itong pangyayari sa 
relocation sites kahit bawal sa batas 
na ibenta ng mga benipisyaryo 

ang kanilang yunit. Tinaya naman 
ng isang lider ng Golden Horizon 
Relocation site sa Trece Martires 
City na 25% na ng 7,560 buong 
yunit ang naibenta o naisanla na 
ng orihinal na benipisyaryo.

Karapatang panlipunan

Karapatan ng 
mamamayan na 

mamuhay sa makatao, maunlad 
at ligtas na pamayanan.  May 
matatag na bahay at sapat na 
panlipunang serbisyo upang sila’y 
maging produktibo at ligtas— 
paaralan, ospital, mabilis na 
daloy ng transportasyon, sapat 
na serbisyo ng tubig at kuryente, 
parke at palaruan,  sapat na 

sanitasyon kabilang ang mahusay 
na koleksyon ng basura at iba pa. 
Higit sa lahat, malapit, aksesibol o 
nasa gitna ng mapagkukunan ng 
sapat at matatag na hanapbuhay.

Sa ganito nakabatay 
ang karapatang panlipunan ng 
mahihirap na mamamayan sa 
mura o subsidized na pabahay.  
Taglay ng mga batas sa pabahay sa 
Pilipinas ang ilan sa mga sangkap 
na ito.  Pero dahil nililimitahan ng 
gubyerno ang kanyang tungkulin 
at ipinababalikat ito sa pribadong 
bangko at negosyo, napakaliit 
ng pondong publiko para sa 
pabahay at iba pang serbisyong 
pangkomunidad. 

Naglalaan ang ibang 
bayan, mayaman o mahirap ng 
1% hanggang 0.7% ng kanilang 
Gross Domestic Product (GDP) 
sa housing at community amenities 
(imf.org, Eurostat, 2016).  
Pinakamalaki sa Croatia,  na 
nagtalaga ng 2.2%.  Saklaw ng 
housing and community amenities 
ang tuluy-tuloy na ga programa 
sa pabahay, pagpapaunlad ng 
mga komunidad, pagkukunan 
at supply ng tubig, ilaw sa 
lansangan, at pananaliksik para sa 
pagpapaunlad pa ng serbisyong 

ito (Eurostat, 2016).
Kung susundan, P13,307.3 

bilyon ang GDP ng Pilipinas 
nuong 2015, at kung 1% ay ilalagay 
sa housing and community amenities, 
aabot ito sa P133 bilyon, malayo 
sa P 10.987 bilyong inilaan ng 
DBM nuong 2015 (Manila Times, 
February 16, 2015), na mas maliit 
pa sa P 17.161 bilyong alokasyon,  
2014 (Budget Allocation for 
Socialized Housing Projects and 
Programs, Technical Notes on the 
2015 Proposed National Budget).  

Wala pang 1% ng national 
budget ang inilalaan sa housing 
programs sa Pilipinas.  Limitado 
ang produksyon ng bahay sa 
average na 104,000 bawat taon,  3% 
ng tayang kakulangan sa pabahay 
nuong 2001—2010 (Nisus, 2014).  
Pinapalitan o inililipat lamang 
ang dati nang bilang ng tirahang 
okupado na ng mga pamilyang 
dinala sa relokasyon. Integral 
na sa badyet na ito ang iba pang 
kailangan ng komunidad.

Batayang serbisyo at 
sagutin ng gubyerno ang mga 
sinasabing subsidyo na laman ng 
ressetlement program ng NHA — 
kuneksyon ng tubig at kuryente, 
developed na relocation site 
(subsidized na “murang presyo” 
ng lupa),  at cash subsidy na 
karaniwang gastusin sa paglilipat. 
Karapatan ito ng mga pamilya sa 
resettlements. Nagmula sa buwis, 
tuwiran man o hindi ang kanilang 
pagbabayad sa pamahalaan. 

Kaya ang maituturing 
lamang na tuwirang subsidy sa 
pabahay ay ang unibersal na 
interest rates na 6%.  Mababa man 
kumpara sa bank rates,  tubo pa rin 
ito para sa bangko at institusyong 
pinansyal na nagpautang o 
sumangkot sa resettlement program. 

Malaki ang kapos sa 
pabahay. At ito’y hindi lamang sa 
informal communities kundi maging 
sa mga regular na komunidad.  
Sa Bonifacio compound, Paso de 
Blas, Valenzuela (2013), anim (6) 
sa bawat sampung (10) pamilya 
o 61% ang nangungupahan o 

nakapisan sa kaanak.  Makikita 
ang ganitong kondisyon sa halos 
lahat ng maralitang komunidad sa 
mga syudad sa Pilipinas (Kilusan 
survey, 2013).

Litaw na rin ang 
kakulangan sa mismong 
resettlements.  Sampung taon 
matapos ang relokasyon, isa (1) 
sa bawat limang (5) pamilya sa 
Northville 3, Meycauayan ang 
umuupa o nakikipisan na lamang 
sa kanilang kaanak (Kilusan 
Survey, Hunyo 2016).  

Sa mga kakulangang ito 
nakabatay ang mga plano sa 
National Shelter Program.  Nitong 

huli, sa tulak ng World Bank, 
pinangunahan ng Cities Alliance 
ang pambansang kumperensya 
ng lahat ng ahensyang sangkot sa 
paglutas sa informal settlements sa 
Pilipinas.  Nabuo dito, Hunyo 2014 

Atrasadong kaayusang 
panglipunan ang 
nagluwal ng di-pantay 
na pag-unlad  ng mga 
syudad at kanayunan.  
Nilikha nito ang 
maraming maralita at 
impormal na komunidad. 

Makataong 
pamumuhay, maunlad 
at ligtas na pamayanan 
ang kailangan 
ng mamamayan.   
Katiyakang 
mabubuhay.  Sapat sa 
pangangailangan.  May 
dignidad.  Ligtas sa 
anumang kalamidad.

Karaniwan nang suliranin ang malinis na tubig sa nakararaming mga resettlement sites, kaya kailangan pang magtiyaga ng mga resiidente sa de-bombang poso, gaya ng 
batang ito sa isang NHA relocation site sa Montalban, Rizal (www.quezoncityslums blogspot com)

Hanapbuhay din ang problema ng mayorya sa mga residente ng relokasyong ito sa Rodriguez, Rizal (Macky 
Macaspac)

Northville 2 Ressetlement,Bignay, Valenzuela City (www valenzuela gov ph) Northville 2A  Bagumbong, Caloocan City (www panoramio com)

Daang libong pamilya na ang hinagip ng mga 
programa sa pabahay at relokasyon sa Metro 
Manila mula 1960.  Pero habang higit na 

nagiging marahas ang ebiksyon sa mga pribadong lote 
at lupang publiko, parang kabute pa ring lumilitaw 
ang mga bagong kumpol ng impormal na komunidad. 
Sa buong Pilipinas, 1,502,336 pamilya ang kabilang sa 
informal settler families (ISFs), 39% dito o 584,425 pamilya 
ang nasa kalakhang Maynila (2011, NHA). 

Monopolyo sa lupa sa kanayunan at kalunsuran
Nasagad ang lupang prontera (lupang maaari pang sakahin) 

sa kanayunan dahil sa paglawak ng produksyon para sa eksport at 
pagkain. Sumiklab ang mga sigalot dahil sa pangangamkam ng lupa. 
Itinulak nito ang migrasyon ng maralitang populasyon patungo sa 
bagong lugar ng hanapbuhay.

Nauna ang sa Central Luzon sa mga unang dekada ng 1900s.  
Maihahambing ang panahong ito sa Northern Luzon at Mindanao— 
ang mga huling prontera sa Pilipinas —nuong 1950s (hanggang 1970s).  
Dahil sa migrasyon, lumaki ang populasyon sa mga pronterang ito 
nang higit na mabilis kumpara sa iba pang bahagi ng bansa.  Kalaunan, 
pinanghimasukan ng mga ahensya ng gubyerno ang mga lugar na ito at 
sinaklaw ng lokal at dayuhang puhunan. Gaya ng nangyari sa Gitnang 
Luzon, pinaigting at pinalawak nito ang tunggalian sa karapatan sa 
lupa at relasyon sa produksyon. (Kerkvliet, The Huk Rebellion, 1977)

Pagpasok ng 1970, 
marami sa mga setler hanggang 
sa kanilang mga inapo na 
nag-akalang kanila ang 
sinasakang lupa ang inusig ng 
makakapangyarihang pamilya 

na naggiit na sila ay mga 
iskwater.  Pinalayas kundiman 
pinwersang maging kasama 
sa lupa ang mga setler na ito. 
Marami sa mga naging kasama 
(tenant) ang sumailalim sa labis na 

magpagsamantalang kondisyon. 
(ibid)  

Pinabilis ng 
pagpapasaklaw ng agribisnes 
sa Mindanao ang akumulasyon 
ng lupa ng mga asendero at 
dayuhang kompanya.  Samantala, 
mabilis na kinupot ng mga 
taong nagmula sa kapatagan 
ang mabundok na lupain ng 
katutubo dahil ang mga ito ay 
“lupang publiko” at pwedeng 
“mapaunlad”.  Apektado din ito 
ng konstruksyon ng mga dam at 
kalsada at ng pagsaklaw ng mga 
kompanya sa troso. (ibid)

Habang sa mga syudad, 
lahat ng malalaking bakanteng 
lupang maaaring tirhan ay 
pribado kundi man kontrolado na 
ng mga espekulador. 

Hindi sapat ang 
minimum wage para bumili ng 
lote at magpatayo ng bahay 
o mangupahan sa apartment, 
kaya bandang huli, nakupot 
ang pamilyang manggagawa 
at panahunang obrero na 
mangupahan sa mga impormal 
na komunidad.  Marami rin ang 
nagtirik ng barungbarong sa hindi 
nababantayang lupang pribado 
kapalit ng kabayaran a mga 
sindikatong kumukontrol dito.

Nang masagad na ang mga 
ito at humigpit ang pagbabawal sa 
squatting, wala nang maaari pang 
puntahan kundi ang mga laylayan 
ng dagat at ilog, ilalim ng tulay 
at transmission lines, tambakan 
ng basura at iba pang lugar na 
mapanganib. 

Produkto ng mapagsamantalang 
sistema 

Lathalain

Table 1  Bilang ng informal settlers sa Metro Manila sa nakalipas na mga taon
Metro Manila
(household)

Metro 
Manila (Pop)

Iskwater/ 
Informal 
Settlers 
(pamilya)

Iskwater/ 
Informal 
Settlers 
(Pop)

Impormal 
na 
komunidad

% ISF sa 
MM Pop.

1946 46,000
1956 98,000
1960 2,462,488 56,600 *283,000
1981 5,925,884 320,000 1,600,000 415 27%
1990 7,948,392 654
2002 2,143,275 10,716,378 **712,164 **2,540,000 526 33.2%
2007 2,689,843 11,566,325 544,609 2,723,045 23.5%
2010   2,759,829  11,855,975 556,526 2,782,630 23.4%
2011 584,425 2,922,125 24.0%

Table 2. Bilang ng informal settler families (ISFs) batay sa klasipikasyon, Metro Manila 2007, 2010, 2011 
(MMDA, *NHA)

2007 2010 *2011
1. Danger Zones 107,997 102,406 104,219
2. Saklaw ng proyekto sa imprastruktura ng gobyerno 35,198 15,081 21,132
3. Lupang pag-aari ng Gubyerno 179,653 228,142 179,108
4. Lupang pribado 219,457 190,376 279,966
5. Erya para sa priority developments 2,304 20,521
6. Total 544,609 556,526 584,425

Karapatan ng 
mamamayan ang magkaruon 
ng ligtas at sapat na pabahay at 
komunidad, at hangad ng isang 
seryosong kilusan na dalhin sa 
pinakaligtas na relokasyon ang 
mga pamilyang nasa bingit ng 
panganib. 

Inianak ng atrasadong 
ekonomya ang daan-libong 
lakas paggawang nag-aagawan 
sa kakaunting hanapbuhay.  Ito 
ang sitwasyong hindi kayang 
iwasan ng seryosong programa 
sa paglutas sa suliranin sa 
squatting.  Higit itong pinalala ng 
pagpapatupad ng neoliberalismo. 
Mananatili ang paglaki ng bilang 
ng mga iskwater, habang ang 
panlipunang ugat na nagluluwal 
nito ay nananatili.

Produkto ng kaayusang 
neolokolonyal ang penomeno ng 
squatters sa bansa, at kailangang 
patuloy na ilantad at lutasin ang 
ugat ng kaayusang ito makamit 
man o hindi ang tagumpay 
para sa ligtas, mura at ayon sa 
pangangailangan na relokasyon.  

Sa mga lugar ng 

relokasyon, dapat patuloy na 
ipaglaban ang kahilingan sa 
paglikha ng hanapbuhay at 
salungatin ang mga patakarang 
pang-ekonomya na kumikitil sa 
pambansang pagsulong. 

Makakamit ang 
kahilingan kung itataguyod ng 
bansa ang tunay na pambansang 
industriyalisasyon at 
modernisasyon ng agrikultura.  
Pero para magawa ito, kailangan 
munang igiit ng Pilipinas 
ang tunay na pambansang 
kasarinlan at kalayaan sa kontrol 
ng imperyalismong US.  

 Sa pagwasak sa 
atrasadong kaayusan, lutasin 
ang suliranin sa pabahay sa 
pamamagitan ng paggamit ng 
kapangyarihan ng estado sa 
lupain, lagpas sa karapatan ng 
pribadong indibidwal (imminent 
domain) at ipasya ang pagbibigay 
ng tirahan sa populasyon bilang 
prayoridad sa pagpaplano sa 
paggamit ng lupa.K

*Pinaiksing sulatin, halaw sa artikulong ‘Iskwater,’ 
ni Rodelio Faustino, inilathala sa Kilusan, 
Setyembre 30, 2013

“Iskwater” *
ang National Informal Settlements 
Upgrading Strategy for the 
Philippines 2025 (NISUS 2025).  

Target ng Nisus 2025 
na isalba ang isang (1) milyong 
pamilya sa katayuang impormal.  
Tutugunan nito ang pabahay, 
serbisyo at hanapbuhay ng 100,000 
pamilya taun-taon, sa loob ng 10 
taon mula 2015.  

NISUS 2025 ang estratehiya 
upang “itranspormang pormal 
na residenteng urban sa matatag, 
masigla, at konektadong mga 
komunidad ang ISFs.  Mga 
komunidad na kayang harapin 
(withstand) ang climate change 
at natural na kalamidad.  
Pamayanang pinasisigla ng socio-
economic dynamism, may kalidad na 
urban infrastructure at iniuugnay ng 
transportasyon at komunikasyon 
sa kanilang hanapbuhay at buong 
urban economy (Nisus Final Report, 
2014).” 

Pero hindi nilaman ng 
Nisus ang pagpapalaki ng papel 
ng gubyerno. Manapa’y ang 
pagpuspos ng neoliberalismo sa 
industriya ng pabahay at sa mga 
programa sa pabahay ng gubyerno. 
Inihanay dito ang pagpapaliit 
kundi man pagpawi ng subsidyo 
at higit na malaking papel ng mga 
bangko at pribadong sektor sa 
housing industry. Kasama rito ang 
pagbebenta ng 51- 60%  ng  SHFC 
sa mga pribadong bangko.

Matagal nang programa 
ng World Bank na pawiin ang 
impormalidad ng mga komunidad 
at negosyo sa daigdig  (“dead 
capital” ang tawag dito ng World 
Bank).   Idugtong at gawing 
bahagi ang mga ito ng pormal 
na ekonomya, nang limitado 
ang papel ng gubyerno—may 
seguridad sa tenure o titulo ang 
mga bahay, ligal ang koneksyon 
ng kuryente at tubig, rehistrado 
ang lokal na komersyo, upang 
masaklaw ito ng mga pribadong 
negosyo at serbisyo, bangko at 
institusyon ((WB, 2007 ).

Organisasyon ng mamamayan sa 
resettlementsInformal settler families sa isa sa mga esterong malapit sa Pasig River (www wazzuppilipinas com)

Lathalain

Homeowners 
Association (HOA) 

ang kinikilala ng batas na 
kumakatawan sa mga pamilya sa 
relokasyon.  Itinatakda ng HLURB 
na dapat itong irehistro, may 
saligang batas, mag-ulat ng istatus, 
at mag-eleksyon tuwing ikalawang 
taon. 

Hindi iilan sa mga pinuno 
ng HOA ang pinili o kaya ay 
sinuportahan ng mga pulitiko 
upang gawing daluyan ng kanilang 
pulitikal na interes.  Ginagamit 
ang mga itong makinarya ng 
kanilang kampanyang pulitikal.  
Ginagawang ekstensyon ng 
kanilang patronahe. 

Nanghihikayat ng 
kurapsyon ang ganitong 
kondisyon.  Nagpapahirap ito 
sa pag-iral ng demokratikong 
halalang kakatawan sa tunay 
na pinili ng mga pamilya sa 
relokasyon. 

Kaya naging alternatibang 
pormasyon ang iba-ibang 
organisasyon  ng mamamayan.  
Pinaka-aktibo ang mga 
organisasyong ng kababaihan.  
Nakararami sa kanila ang naging 
bahagi, at madalas na nasa unahan, 
ng mga pakikibaka laban sa 
demolisyon sa pinanggalingang 
komunidad.  

Gayunman, marami-rami 
pa rin ang HOA ang nakahandang 
ipaglaban ang interes ng kanilang 
komunidad.  Ito’y kahit pa 
nakakaranas sila ng direktang 
pagpapabaya mula sa lokal na 
pamahalaan. 

Umiiral at patuloy ring 
lumalago ang mga seryosong 
kilusan ng maralita at kilusan ng 
manggagawang nakabase sa mga 
resettlement na ito.  Nakatipon 
dito ang pinakamahihirap na 
pamilya sa Pilipinas, Matabang 
lupa ito sa pag-oorganisa ng 
mga manggagawa at mala-
manggagawa.  Kagyat nilang 
interes ang pabahay, regular na 
trabaho at matinong pamayanan.

Pakikibaka para sa makataong 
pamumuhay, maunlad at ligtas na 
pamayanan

Makataong 
pamumuhay, 

maunlad at ligtas na pamayanan 
ang kailangan ng mamamayan.   
Katiyakang mabubuhay.  Sapat sa 
pangangailangan.  May dignidad.  
Ligtas sa anumang kalamidad.

Hindi ito natugunan 
ng programa ng relokasyon.  
Pinaluwag nga nito ang mga 
syudad para sa mga proyekto ng 
gubyerno.  Pero higit pa, nilinis 
at nililinis sa ISFs ang malalawak 
na primera klaseng lupang 
publiko para bigyang daan ang 
mga proyekto ng malalaking 
pribadong bangko at korporasyon 
na binigyang pabor sa programang 
public-private partnership (PPP) ng 
pamahalaan. 

Libu-libong pamilya pa ang 
dadanas ng hirap at dislokasyon, sa 
kapakinabangan ng mga bangko at 
kapitalista sa real estate (Basahin sa 
Landgrabbing at Demolisyon, pahina 
20). 

Atrasadong kaayusang 
panglipunan ang nagluwal ng 
di-pantay na pag-unlad  ng mga 
syudad at kanayunan.  Nilikha 
nito ang maraming maralita at 
impormal na komunidad. 

Sa ilalim ng kapangyarihan 
ng mga dambuhalang lokal 

at dayuhang bangko at ng 
neokolonyal na kontrol ng 
imperyalistang US sa lipunang 
Pilipino, nabansot at hindi 
nakasulong ang pambansang 
industriyalisasyon at 
modernisasyon  ng agrikultura.  
Pinaslang nito ang pag-unlad 
ng sapat na hanapbuhay para 
sa lumalaking populasyon ng 
manggagawang Pilipino.

Hindi dapat maging 
pagkilos na katangi-tangi lamang 
sa lokalidad ng resettlement 
ang mga pakikibaka para sa 
makatao, maunlad at ligtas na 
pamayanan.  Gawing bahagi ito 
ng higit na masaklaw na pagkilos 
ng mga manggagawa at iba pang 
mamamayan.  Ipaglaban ang tunay 
na kagalingang pambayan, malaya 
at maunlad na Pilipinas.K

Northville 3 sa isang rali sa Mendiola para igiit ang 

Panalo ang Pilipinas! Mabilis 
ang pagkalat ng balita.  Kung 
hindi lang mas abala marahil 

ang marami sa mga balita tungkol 
sa kaliwa’t kanang pinapatay, 
dumagundong sana ang balitang ito.

Kinatigan ng Arbitration Tribunal 
(Tribunal) ang posisyon ng Pilipinas.  Pero bakit 
hindi pa rin basta makakapagpalaot sa may 
Panatag Shoal ang mga mangingisdang Pilipino?  
Bakit may tension pa rin sa South China Sea? Ano 
ba ang saysay ng iginawad ng Tribunal?

Ang Arbitral Tribunal at ang mga Usaping 
Hinarap

Inilabas ng Arbitral Tribunal (Tribunal) 
ang pasya nito nuong Hulyo 12, 2016,  

sa mga usaping idinulog ng Pilipinas nuong 
Enero 22, 2013.  Kaugnay ito ng sigalot nito sa 
China tungkol sa mga isla, bahura, bato, at shoals 
sa South China Sea.  Binuo ang Tribunal nuong 
Hunyo 21, 2013, alinsunod sa Annex VII ng 
United Nations Convention on the Law of the Sea 
(UNCLOS).  Iba pa ang Tribunal sa Permanent 
Court of Arbitration o PCA, na nagsilbing 
institusyong tagapamahala ng kaso at taga-tago ng 
rekord ng mga kaparaanan ng kasong ito.

Hindi Titindig ang “Nine-
Dash-Line” pero…

Ang delegasyon ng Pilipinas  sa harap ng Arbitral Tribunal for the Law of the Sea sa pagdinig sa kasong isinampa ng Pilipinas laban sa Tsina kaug-
nay ng usaping teritoryal sa South China Sea (Larawan: Permanent Court of Arbitration/inquirer.net).

Ni Melissa Gracia Lanuza

http://ovp.gov.ph /index.php/advocacies/ housing
http://ovp.gov.ph /index.php/advocacies/ housing

Apat na usapin ang hiniling 
ng Pilipinas na pagpasyahan ng 
Tribunal: 

Una, ang pinagmumulan 
ng mga karapatan at obligasyon 
sa South China Sea at ang epekto 
ng UNCLOS sa sinasabi ng China 
na kanyang makasaysayang 
karapatan sa loob ng tinaguriang 
“nine-dash-line”;

Ikalawa, kung wasto 
ba batay sa UNCLOS ang 
pagkakaklasipika ng China at 
Pilipinas sa partikular na mga 
tampok ng South China Sea 
bilang mga isla, bato, o elevations 
sa panahong hibas o kati ang 
dagat,  o mga lubog na bunton 
lamang (submerged banks), 
dahil nakabatay rito ang sonang 
maritima na pwedeng likhain ng 
mga ito; 

Ikatlo,  kung labag ba 
sa UNCLOS ang partikular na 
mga hakbangin ng China na 
konstruksyon at pangingisdang 
nakasisira sa marine environments 
sa South China Sea, sa pagsagka 
ng mga ito na gamitin ng Pilipinas 
ang kanyang mga karapatan at 
kalayaang soberano sa ilalim ng 
UNCLOS; at 

Ikaapat, kung ilegal bang 
pinalala at pinahaba ang sigalot 
ng mga partikular na aksyon ng 

China, lalo na ng malakihang 
reklamasyon at konstruksyon ng 
mga artipisyal na isla sa Spratly 
Islands mula nang simulan ang 
arbitration. 

Tulad ng ilang ulit nang 
sinabi at inilathala ng China, hindi 
nito tinatanggap ni nilahukan ang 
kaparaanang ito ng arbitration.  
Pero, hindi ito nakasagka sa 
pagpapatuloy ng pagsusuri at 
pagpapasya ng Tribunal sa mga 
usapin. 

Ayon sa Article 288 
ng UNCLOS, kung may 
hindi pagkakaisa kaugnay ng 
hurisdiksyon, pagpapasyahan 
ng mismong korte/tribunal ang 
usapin ng hurisdiksyon nito.  
Pinagpasyahan nga ng Tribunal 
na may hurisdiksyon ito sa mga 
usapin, Oktubre 29, 2015.  Malinaw 
naman sa Annex VII na hindi 
sagka sa pagtutuloy ng proseso ng 
arbitrasyon ang hindi paglahok 
ng isang panig ng mga kasangkot 
sa sigalot pero kailangangang 
sapat ang batayan sa batas bago 
magpasya. 

Ang Iginawad na Hatol 

Tungkol sa makasaysayang 
mga karapatan at ang “nine-

dash-line,” naghatol ang Tribunal 
na walang batayang legal ang 

China para mag-angkin ng mga 
karapatang makasaysayan sa mga 
yaman (resources) sa loob ng erya 
ng karagatang napapaloob sa 
“nine-dash-line.” 

Ayon sa Tribunal, 
komprehensibong ibinibigay ng 
UNCLOS ang mga karapatan sa 
mga eryang maritima. Kinonsidera 
ng UNCLOS ang proteksyon para 
sa mga dati nang umiral na mga 
karapatan sa yaman pero hindi ito 
pinagtibay ng UNCLOS.  

Ayon pa sa Tribunal, 
nagkaruon man ng makasaysayang 
mga karapatan ang China sa mga 
yaman ng katubigan ng South 
China Sea, wala na ang mga ito 
dahil hindi na saklaw ng kanyang 
exclusive economic zones (EEZs) 
ayon sa pagkakatadhana sa 
UNCLOS. 

Pinansin din ng Tribunal 
na kahit na ginamit ng mga 
biyaherong pandagat at 
mangingisdang Tsino at ng ibang 
estado ang mga isla sa South China 
Sea, wala namang ebidensyang 
nagkaruon ng eksklusibong 
kontrol ang China sa mga 
katubigan o sa mga yaman nito.   

Tungkol sa katayuan ng mga 
tampok sa dagat, pinagpasyahan 
ng Tribunal na walang may 
kakayahang magkaruon ng 
pinahabang sonang maritima 
(EEZ at continental shelf) ang 
alin man sa Spratly Islands at 
hindi rin magkakaruon ng mga 
sonang maritima ang Spratly 
Islands bilang kolektibong 
yunit.  At dahil wala sa alin mang 
bahurang inaangkin ng China ang 
pwedeng magkaruon ng EEZ, 
“kayang ideklara ng Tribunal, nang 
hindi itinatakda ang hangganan, na 
nasa loob ng EEZ ng Pilipinas ang 
partikular na mga erya ng karagatan 
dahil hindi naman nasasaklaw ang 
mga ito ng anumang posibleng 
nauukol sa China.”

Bago umabot sa ganito, 
unang sinuri ng Tribunal kung 
mas mataas kaysa tubig kapag 
taib o high tide ang mga bahurang 

inaangkin ng China.  Batay sa 
UNCLOS, may karapatan sa 12 
milyang notikal na teritoryong 
dagat ang mga tampok sa 
karagatan na mas mataas kaysa 
sa tubig sa panahon ng taib.  
Samantala, walang nauukol na 
teritoryong dagat ang mga lubog 
kung taib.  Magkakaruon naman 
ang mga isla ng EEZ na 200 
milyang notikal at ng continental 
shelf pero walang ganito ang mga 
batong hindi makakasustini ng 
paninirahan ng tao at buhay pang-
ekonomya sa sarili nito. 

Kinaklasipika ng UNCLOS 
ang mga tampok ng dagat sa 
kanilang natural na kalagayan.  
Pinagbasehan nito ang mga 
pangkasaysayang bagay para 
tayain kung ano ang natural.  
Pinansin ng Tribunal na binago 
nang husto ng reklamasyon at 
konstruksyon ang mga bahura.  

Tinukoy din nitong 
nakaasa ang kasalukuyang 
presensya ng mga tauhang opisyal 
na itinalaga sa mga ito sa suporta 
mula sa labas at sa gayon, hindi 
sumasalamin sa kapasidad ng mga 
tampok na ito.  Binanggit pang sa 
kasaysayan, ginamit ang Spratly 
Islands ng maliliit na grupo 
ng mga mangingisda at ilang 
empresang Hapon sa pangingisda 
at panggunguha ng guano pero 
paminsan-minsang paggamit lang 

ito,  at hindi paninirahan ng isang 
estableng komunidad.

Kung lumabag ba sa batas ang 
China sa South China Sea, dahil 
malinaw na sakop ng EEZ ng 
Pilipinas ang mga espisipikong 
lugar, pinagpasyahan ng Tribunal 
na nilabag ng China ang mga 
karapatang soberano ng Pilipinas 
sa EEZ nito.  Sinagkaan ng China 
ang pangingisda at petroleum 
exploration, nagtayo ng mga 
artipisyal na isla at hindi pinigilan 
ang mga mangingisdang Tsino sa 
pangingisda sa loob ng EEZ ng 
Pilipinas.  

Pinanindigan ng Tribunal 
na may tradisyunal na karapatan 
sa pangingisda ang mga 
mangingisdang Pilipino tulad din 
ng mga mangingisdang Tsino.  
Sinagkaan ng China ang paggamit 
ng mga Pilipinong mangingisda ng 
karapatang ito dahil ipinagkait sa 
kanila ang lugar ng pangisdaan.  

Tinukoy din ng Tribunal 
na nagdulot ng malalang pinsala 
sa coral reef environment ang 
mga pinakahuling malawakang 
reklamasyon at konstruksyon ng 
artipisyal na mga isla ng China. 
Ayon pa sa Tribunal, nilabag ng 
China ang kanilang tungkuling 
pangalagaan at protektahan ang 
delikadong ecosystems at tirahan 
ng mga nanganganib-nang-

maubos na species.  Dagdag pa, 
hindi ginampanan ng China 
ang kanyang obligasyong 
patigilin ang panghuhuli ng 
mga mangingisdang Tsino ng 
mga pagong sa dagat, korales at 
higanteng halaan gayong alam ng 
estado na nagaganap ito.

Kung ilegal bang pinalala at 
pinahaba ang sigalot ng mga 
partikular na aksyon ng China 
mula nuong mag-umpisa na ang 
arbitration, nakita ng Tribunal na 
hindi naaayon ang malakihang 
reklamasyon at konstruksyon ng 
artipisyal na mga isla sa tungkulin 
ng isang estado sa panahong 
isinasagawa ang mga kaparaanan 
tungo sa paglutas ng sigalot.  

Nagdulot ito ng malaking 
pinsala sa marine environment, 
nagtayo ng malaking artipisyal na 
isla sa loob ng EEZ ng Pilipinas at 
nagsira ng ebidensya ng natural 
na kalagayan ng mga tampok 
ng South China Sea na bahagi 
ng pinagtutunggalian sa sigalot 
ng dalawang panig.  Hindi na 
pinagpasyahan ng Tribunal 
ang stand-off sa pagitan ng mga 
barkong nabal at ng coast guard 
ng Pilipinas at China sa Second 
Thomas Shoal (Ayungin) dahil 
kulang sa hurisdiksyon ang 
tribunal para sa mga aktibidad 
militar.

Pinangunahan ni Pres. Rodrigo Duterte ang unang pulong ng National Security Council, kasama 
ang apat na naunang mga pangulo ng Pilipinas, Hulyo 28, 2016 para pag-usapan ang iba’t-ibang 
usapin kabilang ang pasya ng arbitration court na pumapabor sa Pilipinas sa kasong inihapag nito 
laban sa Tsina (www.inquirer net)

Nakaharang ang isang barko ng Chinese Coast Guard sa dadaanan ng  bangkang pangisda ng mga Pilipino,  sa 
larawang ito na kuha malapit sa Scarborough Shoal, bago ang pagsasampa ng kaso ng Pilipinas laban sa Tsina 
sa Arbitral Tribunal (www philstar com). 

Manduruong ng isang bangkang pangisda 
mula sa Masinloc, Zambales, habang papalaot 
sa kanilang pangisdaan sa West Philippine Sea 
(www dailymail com).

Lathalain Lathalain



30 31KILUSAN  Agosto 31, 2016      Agosto 31, 2016  KILUSAN

Lathalain Lathalain

Sa larawang ito na kuha ng Greenpeace, Agosto 25, 2012, makikita ang mga aktibistang myembro ng Greenpeace habang hawak ang banner sa harap ng  
Gazprom 'Prirazlomnaya' oil drilling platform nang sila ay magprotesta sa Barents Sea, habang ang mga pansuportang latsa ng Gazprom ay nakapaikot para 
bigyang seguridad ang erya (www voanews com).

1. Nicaragua vs US 

Kinasuhan ng Nicaragua ang US 
sa International Court of Justice 
(ICJ) nuong 1986.  Tungkol ito sa 

paggamit ng US sa CONTRAS laban sa gubyerno 
at mamamayan ng Nicaragua at sa paglalatag 
ng mga mina sa mga daungan ng Nicaragua.  
Hindi na lumahok ang US sa pagdinig matapos 
tanggihan ng ICJ ang argumento nitong kulang sa 
hurisdiksyon ang  ICJ para dinggin ang kaso.   

Nagpasya ang ICJ na nilabag ng US 
ang mga obligasyon nito sa ilalim ng customary 
international law na huwag gumamit ng pwersa 

laban sa isang estado, huwag manghimasok sa 
mga bagay na panloob nito, huwag lalabagin 
ang soberanya nito, at huwag puputulin ang 
mapayapang komersyong pangmaritima, at ang 
mga obligasyon nito sa ilalim ng Article XIX 
ng 1956 Treaty of Friendship, Commerce and 
Navigation sa pagitan ng US at Nicaragua. 

Inutusan ng ICJ na magbayad ng 
reparations sa Nicaragua ang US. Hindi sumunod 
ang US.  Hinarangan pa nito sa UN Security 
Council ang pagpapatupad ng pasya ng ICJ,  kaya 
walang natanggap na anumang kompensasyon 
ang Nicaragua.

2. Mauritius vs. United Kingdom
Inireklamo ng gubyerno ng Mauritius ang gubyerno 

ng UK sa Permanent Court of Arbitration dahil sa pagdeklara 
ng UK sa Chagos Archipelago (April 1, 2010) bilang marine 
protected area (MPA).  Para sa mga taga Mauritius, ang 
pagdideklara ng MPA ay pakana para mapatibay pa ang 
paghaharang ng UK sa pagbabalik ng Chagos sa mga 
Chagossians at sa Mauritius.

Bahagi ang Chagos Archipelago ng Mauritius bago pa 
ito naging kolonya ng Britanya.  Inihiwalay ang kapuluang 
Chagos sa Mauritania at isinama sa mga isla ng Aldabra, 
Farquhur at Desroches para buuin ang tinatawag na British 
Indian Ocean Territory (BIOT) nuong 1965.  Pinalayas ang 
mga Chagossians nuong 1968-1973 para paupahan ito sa US 
military (kinaroroonan ng US military na Camp Justice sa 
pinakamalaking isla ng Diego Garcia).  (Ibinalik sa Seychelles 
ang tatlong isla nito isla, Hunyo 23, 1976 kaya ang Chagos na 
lang ang bumubuo sa BIOT.) 

Gayong may kasunduan ang UK at Mauritius sa London 
nuong 1965 na isasauli ang Chagos sa Mauritius kapag hindi 
na kailangan para sa military at irirespeto ang karapatan ng 
Mauritius sa pangingisda sa katubigan sa paligid ng Chagos,  at 
sa mga mineral at langis sa dagat at lupa, idineklara ang MPA 
na makakaapekto sa pangingisda ng Mauritians. 

Idineklara ng itinayong Tribunal,18 Marso,2015 na 
obligado pa ang UK batay sa kanyang ipinangako nuong 
1965, na: tiyakin ang karapatan sa pangingisda ng Mauritians 
sa Chagos Archipelago;  ibalik sa Mauritius ang Chagos 
Archipelago kapag hindi na ito kailangan sa depensa; at, 
ipreserba ang benepisyo ng anumang mineral at langis na 
madidiskubre sa o malapit sa Chagos Archipelago.  Nagkakaisa 
ang buong Tribunal na nagdeklarang labag ang pagtatakda ng 
UK ng MPA sa paligid ng Chagos Archipelago sa obligasyon 
nito sa ilalim ng Articles 2(3), 56(2), and 194(4) ng UNCLOS.

Pero sa Parliament briefing ng UK (inilathala Hulyo 29, 
2015) sinabing iginigiit ng British government na umiiral pa rin 
ang MPA.

3. The Netherlands vs. Russia  
Kinasuhan ng The Netherlands ang Russia sa pagtanggi 

ng huli na papasukin sa rutang North Sea ang barkong Arctic 
Sunrise ng Greenpeace,  pagpasok at pagpigil sa barko matapos 
akyatin ng mga aktibista ng Greenpeace ang Prirazlomnaya 
drilling platform bilang protesta sa gas drilling ng Russia sa 
Arctic, at pagditini sa 30 tauhan ng barko, mga aktibista at 
photojournalists (Set 18, 2013).  

Nagpasya ang itinayong Arbitration Tribunal,  Agosto 
14, 2015 na nilabag ng Russia ang UNCLOS at dapat nitong 
bayaran ang gubyerno ng The Netherlands kung saan 
nakarehistro ang barko para sa mga pinsala.  Tumugon ang 
Russia, na hindi lumahok sa mga kaparaanan ng PCA, na hindi 
nila kinikilala ang korte sa kasong iyon.K

Ilang Kaso ng Hindi Pagsunod ng 
mga Makapangyarihang Estado 
sa mga Pasya ng Internasyunal na 
Korte/Tribunal

Tuntungan sa mapayapang 
paglutas

Kinikilala man ng 
Pilipinas at China na 

esensyal na usapin ang soberanyang 
teritoryal, hindi ito kasama sa 
pinagpasyahan ng Tribunal.  Hindi 
rin pinagpasyahan ang pagtatakda 
ng mga hangganan ng EEZ ng 
Pilipinas at ng China.  Gayunman, 
madali nang malulutas ang mga 
usaping ito kung maipatutupad ang 
hatol ng Tribunal.  

Kung tutuusin, hindi lang 
ang hindi pagkakaunawaan ng 
Pilipinas at China ang makakakuha 
ng liwanag  sa iginawad na ito ng 
Tribunal.  Ang pasya ng Tribunal, 
sa kalakhan ay paglilinaw sa 
interpretasyon ng ilang prubisyon 
ng UNCLOS.  Maaring sundan ito 
ng iba pang nag-aangkin ng mga 
tampok ng South China Sea at 
EEZ rito.  Tutal, niratipika naman 
ang UNCLOS ng mga sangkot na 
estado.

Pero kahit pa binding 
o obligado ng UNCLOS ang 
dalawang panig na ipatupad 
ang pasya ng Tribunal hindi pa 
mararating ang mapayapang 
kalutasan.  Hindi kinikilala ng 
China ang desisyon.  Walang 
mekanismo ang UNCLOS para 
pilitin ito.  Tinangka ng ASEAN 
na maiusad ang paglulutas ng 
sigalot ngunit nababara ito ng 
kaisahang dadaanin sa consensus 
ang pagpapasya.  Hindi nakukuha 
ang consensus kahit sa pagbanggit 
lamang ng pasya ng Tribunal sa 
pahayag ng ASEAN Ministers’ 
Meeting.  

Ang Matigas na Posisyon ng China

Para sa maraming nag-
oobserba, arogante at 

wala sa rason ang China.  Paulit-ulit 
pa ring sinasabi nitong hindi ito 
uurong sa kanyang tindig tungkol 
sa soberanya ng China sa South 
China Sea.  Hindi siya tutupad sa 
pasya ng Tribunal.

Mahirap maintindihan 
na dahil lamang sa mga sinasabi 

Kwentong Endo 
(Nang Tangayin ni Muning ang Tinapa)
Ni Kelvin Vistan

Biniyak  ni Mang Celso ang ulo ng Amo.
Hawak pa niya ang tubo.
Amoy mansanas pa rin
Ang bibig sa ulong bangas
Kahit basa ng ihi ang pantalong Levis.
 
Levis kung san kinuha ang dyaryong
Laging ipinanghahampas,
Pag natripan, si Mang Celso—
Makalyo ang kamay at matanda na
Na kanina ay tinanggal sa trabaho
Dahil nahuling bumutas ng sako ng bigas.
 
Bigas na napansin dahil nabutas ang supot
Habang papuslit na iniaabot 
Ni Mang Celsong sa asawang nakaabang
Na umaga pa lamang, 
Ay tumapat na sa siwang ng gate
Ng kiskisan ng palay.
 
Kiskisan ng palay na isang sakay ng jeep
Mula sa subdivision
(Duon nakasandal sa labas ng pader 
Ang parang lasing na barung barong ng pamilya.)
Isang sakay ng jeep na kanina’y winan-tu-tri 
Ni Mang Celso, kulang kasi ng limang piso,
Ang kanyang pamasahe.
 
Pamasaheng buo sana,
Pero di niya matiis na hindi dagdagan
Ang baon ng anak, kahit lima lang:
Di man lamang kasi nakapag-almusal,
Paano’y pagbangon ng ama,
Sinalubong na ng asawa,
“Wala nang bigas,tinangay pa ng pusa
ang kaisa-isang pirasong tinapa.”K

Alex Uy

nitong papel ng mga tampok sa 
South China Sea sa kasaysayan 
nito ay igigiit nito ang soberanong 
kontrol sa kalakhan ng dagat na ito 
gayong niratipika naman nito ang 
UNCLOS.

Hindi na bago ang inaasal 
na ito ng China sa hanay ng mga 
malalaking kapangyarihan. Asal-
makapangyarihang bayan na rin 
nga ito tulad ng US, Russia at UK 
na hindi sumusunod sa pasya 
ng mga pandaigdigang korte o 
tribunal basta’t hindi pabor sa 
kanila ang pasya (Tingnan ang 
box: Ilang Kaso…).

Dapat tingnan ang 
posisyon ng China kaugnay ng 
kanyang mga target sa ekonomya 
at pulitika bilang nagbabangong 
kapangyarihang dumanas ng 
ilang beses na pagkapahiya sa 
internasyunal na komunidad.

Bilang isang malaking 
ekonomyang ang pangunahing 
lakas ay nasa kalakalan, 
napakahalaga sa China na tiyakin 
ang labasan at pasukan ng 
kanyang eksport at import.  Nasa 
eastern seaboard ito ng China na 
nakaharap sa South at East China 
Sea.  Kaugnay nito ang pagsisikap 
ng China na makapagpalakas 
ng Navy at sa pagkakaruon ng 
estratehkong akses sa malawak 
na karagatan.  Pero, pinipigilan 
ng US, sa anumang paraan, ang 
pagiging “banta” ng China sa 
kanyang dominansya.  Kaya may 

pivot o rebalance sa Asia-Pacific.  
Estratehiya ito para kumprontahin 
at gapiin ang humahamon sa 
solong dominansya ng US.

Batid ng China na 
gagamitin sa kanya ng US ang 
konsepto ng “air-sea battle.”  
Bagama’t hindi ito masyadong 
tinatalakay sa mga bukas na 
babasahin,  hindi maitatagong 
nangangahulugan ito ng pagtatayo 
ng US ng network ng pinag-isang 
mga pwersang may kakayahang 
atakihin ng malaliman para 
ligaligin, wasakin at gapiin ang 
mga kalaban (networked, integrated 
forces capable of attack-in-depth to 
disrupt, destroy and defeat adversary 
forces o NIA/D3). 

Kaya nga, segundaryong 
usapin lamang sa South China 
Sea ang sigalot sa soberanya 
sa mga bahura at bato.  Ang 
pangunahin ay ang ribalan ng 
dalawang kapangyarihan: ang 
nagmamaniobrang manatiling 
numero uno, at ang nasa 
ikalawang pwesto na ayaw 
masagkaan sa pagnanais na 
pumailanlang.

Papaigting pa ang labanan 
ng US at China.  Pareho mang 
nananawagan sa mapayapang 
kalutasan o sa pagpapalamig ng 
sigalot, parehong walang tigil ang 
dalawang estado sa mapaghamong 
mga hakbang. 

Magpapatuloy ang 
FONOPS ng US para ipakita 

sa mundo na ang nais nito ay 
walang hadlang na akses sa 
karagatan, isang importanteng 
sangkap para sa pagpapagana ng 
kanyang “imperyo ng mga base.”  
Nagpapatuloy ang pagdideploy ng 
US ng bombers at missile systems sa 
Guam Korea at Japan. 

Magpapatuloy naman ang 
China sa paghahanda ng mga 
lunsaran ng kanyang ICBM na 
sobrang malayo ang abot. 

Harang ang EDCA sa Katuparan 
ng Pasya ng Tribunal.

Sa kabila ng pagtutulak 
ni dating Foreign 

Affairs Secretary Albert del 
Rosario at dating ambassador to 
the US na si Jose Cuisia na ipilit 
sa China ang pagpapatupad ng 
pasya ng Tribunal na inaasahang 
magpapainit ng sigalot, wastong 
nagpasya ang gubyerno ni 
Duterte na maging mahinahon 
at maghanap ng sarisaring 
paraan para maumpisahang 
muli ang maayos na pakikipag-
usap sa China.  Gayunman, may 
nakakabit nang hadlang sa muling 
pagtatayo ng pagtitiwala ng China 
sa mapayapang pakikipag-ayos 
sa Pilipinas.  Ito ang Enhanced 
Defense Cooperation Agreement 
(EDCA) na pinagtibay na legal 
ng Supreme Court at hindi rin 
tinututulan ni Duterte.

Trinabaho ng US ang 
pagkakaruon ng EDCA ayon 
sa tungkuling itinakda ng pivot 
na pagpapatibay ng mga dating 
alyansa at pagpapakarga sa mga 
alyado ng ilang bigat ng paglaban 
sa kaaway ng US.  Dahil dito, mas 
madulas na nagagawa ng US ang 
pagpuposisyon ng mga sundalo at 
kasangkapan sa gera kabilang na 
ang “NIA/D3.”

Kung seryoso ang 
gubyernong Duterte sa 
paghahanap ng mapayapang 
kalutasan sa South China Sea, 
dapat niyang ipawalambisa ang 
EDCA at simulan ang bagong 
panahon ng independyenteng 
patakarang panlabas. K Magkasama ang mga sundalong Amerkano at Pilipino sa isang pagsasanay sa West Philippine Sea, 

2015 (www cnnphilippines com)

Tula ng
Makatang 

Basahan
Ni Tomas Agulto

1 
Digong, 

Bakit pulo-pulo ang ulan 
Ng dugo

Sa bangketa 
Sa imburnal

Baha na ng hinagpis 
Ang mga ina anak kapatid 

Kaibigan kapitbahay  
Buong bayan

2 
Hindi namin hangad 

Na may tumulong dugo 
Sa mga mansyon at palasyo 

Hiling namin Digong

CEASEFIRE CEASEFIRE CEASEFIRE

Hulyo 27, 2016

adrienne onday, fb

Ingat Kapatid 
na Mahirap
Ni Tomas Agulto

Aba, magdamit ka ng bagong plantsa 
Baka makainitan ka nila 
Adik, tulak, akyat bahay ka pala

Turing sa mahihirap ay daga 
Kaya ka pinakakain ng tingga? 
Hindi. Hindi lang nila kasi alam na sila'y tao 
Hindi rin nila alam kung sila ba'y hayop o Demonyo

Basta uhaw sila sa dugo; at sobrang 
Saya nila pag may Bang Bang Bang

Hulyo 27, 2016

Gate ng Forbes Park sa Makati, Metro Manila, tirahan ng pinakamayayamang pamilya sa 
Pilipinas (www.megacitizens com)

Workshop sa 
Pagdrowing, Idinaos ng 
Mulawin Artists Circle

Idinaos ng Mulawin Artists Circle ang 
visual arts workshops para makapagsanay 
ng bagong mga tagaguhit para sa Kilusan, 

sa MKP building, 22A, Domingo Guevarra st, 
HiWay Hills, Mandaluyong City, Mayo 16-18, 
2016.  
 Pinangunahan ang pagsasanay ng mga lider ng 
MAC na sina Rolly de Jesus, ng Bulacan Water Color 
Society at Batang Pinoy Artists Group at  Alex Navarro 
Uy, resident artist ng Art Circle Gallery, Shangrilla,  at 
myembro ng Printmakers Assosiation of the Philippines.

Si Alex Uy ang pangunahing visual artist ng 
Kilusan.  Graphic arts consultant naman si de Jesus.

Nagmula ang mga nagsanay sa mga kasapi  
ng Teatrong bayan, mga myembro  ng YND mula 
sa Bulakan, Quezon Province, Paranaque at Manila. 
Unang salang ito ng pagsasanay na nasa direksyon ng 
pagdebelop ng mural artists mula sa mga komunidad. 
Dalawang set pa ng pagsasanay ang idaraos para sa 
unang batch na ito ng mga nagsanay/nag-workshop.

 Labing-anim na kabataan ang nagtapos 
na inaasahang makapag-aambag ng kanilang mga 
likhang sining para sa cultural page ng pahayagan at sa 
paggawa ng mga kinakalingang visual arts para sa mga 
organisasyong kanilang kinabibilangan.  

Itinatag ang MAC nuong 1998.  Una itong 
naglunsad ng visual arts workshops sa mga komunidad 
ng Valenzuela at Bulakan.  Nakapagsagawa na rin ito ng 
interaksyon sa paggawa ng murals para sa malalaking 
pagtitipon ng Kilusan.K

Si Alex Uy, kasama ang mga nagsanay 
(larawan sa itaas).  Si Rolly de Jesus 
sa kanyang lektura tungkol  sa mga 
paraan ng paguhit (kanan).  Unang 
salang ang pagsasanay sa tatlong 
sunod na training workshops na idaraos 
ng Mulawin Artists Circle para sa mga 
kabataang myembro ng YND at Tea-
trong Bayan (Larawan. Bogs Broquil at 
R. de Jesus)

Dambuhala
Ni Jayson Tayag

Takbo utoy,
Iyong iyo ang lupa.
Kibong bahagya ng mga dahon
Ay payapang payapa.

Masdan mo’t asul na asul
Ang langit sa iyong pagtingala.
Kakulay ng taib sa hapon
Ng iyong pag-aakala.

Langoy, ika'y maglunoy
Kasama ng mga isda
Hangga’t hindi nagmamaktol
Ang dagat na dambuhala.

Tulad din ng mga ibon,
Ika’y magpakasawa;
Humuni, tumuka, humapon,
Lumipad, malayang malaya.

Samantalahin ang panahong
Habang musmos at bata,
Walang muwang sa panaghoy
Ng Inang Mundong aligaga.

Sapagkat ang komunyon
Mo sa kalikasan ay magiging hidwa
Ng nagtutunggaling espasyo’t populasyon;
Ng iyong bagà at hanging ihip ay bilasa.

Sapagkat utoy,
Sa iyong pagtanda
Ay saka mo mapagtatantong
Aariin nila maski ang dagat na dambuhala

Na bilyong taong tinipon
Ng mga lumagpak na tala. K

Hunyo 17, 2016

Dahon ng Sagwan,
Dahon ng Kasaysayan

Ni Emil Sunpayco

Nauuna siyang gumising sa tilaok 
ng tandang, mas maaga pa  
kaysa bukang liwayway.

Hindi pa man nasasayaran ng 
maligamgam na tubig ang sikmura’y nakasampay 
na sa kanyang balikat ang kapirasong lambat 
at kipkip na ang sagwan.  Itutupi niya nang 
bahagya ang mahabang manggas ng kupasing 
baro.  Isasaklob sa ulo ang hinabing balanggot na 
nagbabanta ng pagkagapok.  Ibibigkis sa kanyang 
leeg ang telang ginatsilyo, panlaban sa lamig ng 
madaling araw. 

Lumalangitngit ang baitang na kawayan ng 
hagdan sa kanyang pagpanaog upang kunin ang 
bangkito na ginagamit na upuan sa bangka, sa ilalim 
ng mababang silong ng bahay na gawa sa kawayan 
at diningdingan ng dahon ng sasa. Bibitbitin 
ang tabungaw na lambat na lagayan ng kanyang 
mahuhuling isda.  Pati na ang salok na kawayang 
nakasusok sa tahilan ng silong. 

Nakayuko ang ulo siyang lalabas.  Pagdaka’y 
mag-aantanda.  Uusal ng maiksing panalangin.  
Nakagawian na niya na tuwing tutungo sa 
pamalakayahan o lalabas lang ng bahay, umuusal ng 

panalangin.  Paghingi ng basbas para sa kaligtasan 
sa anumang kapahamakan sa madaraanan.  

Makaraa’y sisilipin at pagmamasdan ang 
kalangitan.  Maniningkit ang mga matang babasahin 
ang saboy ng mga bituin upang tiyakin kung may 
masamang panahon ba na parating.

Mayamaya pa’y may katiyakan nang 
ihahakbang ang kanyang mga lipak na paa.  
Babagtasin ang landas tungo sa daungan ng 
kanyang bangka,  sa tabing ilog.

Sumasalubong ng halik sa kanyang mukha 
ang malamig na simoy ng umaga.  Yumayakap 
sa katawan ang halumigmig ng hamog at hangin.  
Lumalaro sa landasin ang kanyang anino mula sa 
tanglaw ng buwan.

Sa daungan, naghihintay ang putol 
na bangka na pinatatatag ng dalawang katig 
na kawayan.  Halos kasabayan na ng kanyang 
kasaysayan ang kanyang bangka.  Lagi at lagi 
nang ilululan ang  pag-asang ibibigay sa kanya ng 
karagatan.  Kakarampot mang pag-asang alay sa 
pamilya upang minsan pa ay makaranas ng dighay 
kahit isang beses sa maghapon.

Humihiwa sa kalmadang sapa ang dahon ng 

kanyang sagwan habang binabagtas ang 
kahabaan ng ilog ng Sagrada at Marulao.   
Sumasabay sa indayog ng kanyang 
bangka ang lagaslas ng mga munting 
alon.  Hudyat ng kanyang pagmamadali, 
upang bago magliwayway ay nasa 
bukana na siya ng malaking kailugan ng 
Tibaguin,  ang uma-alimbukay na agos 
sa kanyang likuran bunga ng malakas na 
gaod ng kanyang pagsagwan.  

Kabisado niya ang galaw ng alon 
at panahon.  Alam niya kung nasaan ang 
kawan ng matitimyas na isdang kanduli, 
luka-ok, sap-sap at alugasin.

Siya ang aking amang.  Inagaw 
ng kahirapan ang  kabataan.   Nagsilbing 
palaruan ang malawak na pangisdaan. 
Isina-isang tabi ang pagkakataong 
makapag-aral.  Umagapay sa mga 
kapatid na naulila sa ama, at sa kanyang 
ina na paggawa’t paglalako ng puto 
ang inaasahan. Nagbinata hanggang sa 
pagbubuo ng sariling pamilya ay katagpo 
ang malawak na katubigan.

Pinakapal at pinasma ang 
kanyang mga kamay at mabukong 
mga daliri ng lambat at panghayuma.   
Pinatatag sa haplit ng alon at pinalapad 
ng  binagtas na pilapil ang kanyang 
lipaking mga paa.  Sinunog ang 
kayumangging kulay na sinunog sa 
haplos ng araw.  

Kaya niyang basahin ang mga 
bituin kung may unos na darating.  
Kayang pakiramdaman ang hangin kung 
nagbabanta ang habagat.  Kayang aralin 
ang galaw ng alon kung nasan ang kawan 
ng mga isda.   

Naglalarawan ng kanyang mga 
karanasang hindi matatawaran ang bawat 
hibla ng kanyang abuhing buhok at gatla 
sa mukha. At sa kabila ng mga daluyong 
ng buhay na kinaharap, naitawid niya 
kaming magkakapatid sa rumaragasang 
agos ng kahirapan.  

Wala mang naipundar na yaman, 
maliban sa kapirasong lambat, putol na 
bangka, at dahon ng sagwan,   dakila 
siyang mangingisdang naghandog ng 
pagkain hindi lang sa pamilya.  Hindi 
ko kayang arukin ang lalim ng kanyang 
karanasan.  Hindi kayang sagwanin ang 
lawak ng kanyang kasaysayan.   Ang 
alam ko lang, si amang ay mangingisdang 
naghandog ng pagkain sa dulang ng 
sambayanan.K

Aleng Grasa
Ni Jayson Tayag

Nay, hindi ho ba kayo nangangalay?  
Buong araw na kayong nakaupo sa bangketa 
At nakasandal dyan sa poste 
Sa ilalim ng LRT.  
Hindi ho ba kayo nasusulasok 
Sa maiitim na usok at alikabok?  
Marahil ay pinamanhid na ng mga tumigas  
Na duming bumara ang iyong panghinga.

Nay, pagtitig ko sa iyong mga mata'y 
Pilit akong umaaninag ng emosyon subalit  
Wala akong mabakas kahit na lungkot.  
Marahil ay ipinakalimot na ng gutom 
Ang iyong mga pasakit.

Nay, hindi ho ba kayo nangangati?  
Ang limahid at kapal ng libag baga'y  
Grasa nang tumigkal sa iyong pagkatao? 
Marahil kukulangin ang sabon para pabulain  
Ang wangis na minsan ay naging masiyahin.

Nay, hindi na ho ba kayo maghahanap ng panglaman-
tiyan?  
Wala na bang nagbibigay kahit na tinapay?  
Marahil ay naumay at awa na lang ang nais nilang ialay.
Nay, hindi ho ba kayo nagsasawa sa iyong lakbay?  
Mabuti't nakapagtitiis kayong ganyan ang lagay.  
Marahil ay hinihintay n'yo na lang ang kamatayan.  
Ayaw n'yo din namang utasin ang sariling buhay.

Iniisip n'yo din siguro  
Na may kabila ito.

Marso 8, 2013

Unang araw ng bagong pangulong 
Duterte, Hulyo 1, 2016,  patraydor 
na pinaslang ang ating lokal na 

lider na si Gloria Capitan sa loob mismo 
ng kanyang maliit na videokehan sa 
Mariveles, Bataan.

Si Ate Glo, kung paano siya tawagin ng mga 
kasama mula sa Bataan, ay ang tagapangulo ng 
Samahan ng Nagkakaisang Mamamayan ng Lucanin 
(SNML) na lumalaban sa isang open coal stockpile na 
nasa tabi ng kanilang barangay. 

Nagsimulang maging bahagi si Ate Glo ng 
SNML at Coal-Free Bataan Movement (CFBM), 
pati ng KILUSAN-Bataan, nitong 2015. Mula 
noon, masuid na niyang pinangungunahan ang 
pagpetisyon at pagsasampa ng kaso laban sa may-ari 
ng stockpile, ang Seafront Shipyard. Sa maraming 
pagkakataon,  naging maingay ang mga residente 
laban sa perwisyong hatid ng coal stockpile sa 
karagatan at sa yamang-dagat na pinagmumulan ng 
kanilang ikinabubuhay.

Sa isang martsa ng mamamayan para sa 

Mula sa mga RehiyonSining at Kultura

Sabi nila walang taong isinilang
na marunong magturo nang may kagalingan
Ang sabi ko naman tayo'y isinilang
na may kaalaman na dapat malinang
Karunungan kung ituring ng lahat
na dapat mabatid at maipamulat.
Sa kinalauna'y matututo ka
sa pagsasalita, pagsagot at pag-unawa
Sa mga bagay bagay na may kinalaman
kung ano ang dapat na pinanghahawakan
Na tila baga'y nararapat na pinapahalagahan
ng bawat sino man.

Ako'y nagsusumamo sa bawat pusong makakatok ko
Na minsan pa'y pahintulutang maarok ko kayo
Sambit nitong guro na may nais ipahatid
na ang mensahe'y ganito;
Huwag mo sanang isisi sa akin ang kinahinatnan
at pagkukulang ng mga kabataang aking tinuruan
Batid kong may kahinaan akong tinataglay.
Wag mo sanang pakatitigan ang aking kasalatan
sa salapi man o sa kaunting kabahaginan
Hangad ko'y ngiti sa aking paglisan.

Nalilimi sa aking hinagap
Ang kabataan ko sa aking larangan
Maliksi at magilas sa lahat ng atas.
Hindi alintana ang pagluha ng kalangitan
Ni sinag nitong haring bulawan
Makatugon lamang sa sinumpaang gampanin
ika'y mapaglingkuran ng higit pa sa akin.

Ngayon ako'y may gulang na

mahina na ang aking katawan
Ang dati'y matikas ay para baga'y kumupas
Malabo ang paningin, nginig sa pagsulat
di makadinig nang mensahing masagap.
Minsa'y hirap pa sa pagturan dahil sa karamdaman
Ngunit may timyas pa rin sa labi 
ng sukli ni MA'AM at ni SIR
sa kanilang kapalaran.

Kung ako'y maratay at madikit sa lukuban
Wag mo sanang aalalahanin aking astang kasungitan
Yun ay bunga lamang ng marubdob kong nasa
na ika'y masaway sa iyong pagsuway
Nang di ka mapahamak sa iyong lakbayin sa buhay.
Patuloy na magmamaliw ang aking buhay
Hanggang sa marating ang dulo ng hangganan
Subalit ako'y mag-iiwan na sana'y maikintal
hindi lamang sa isipan.

Kundi sa pusong may pag-ibig
na likas at busilak sa ami'y bumubukal
Inyo sanang ipabatid aking munting kabahaginan.
Kung ako ma'y hindi na malandas
ni masulyapan ang kaparangan
Alalahanin mo sana ang aking panambitan
Kagalakan kong ika'y makitang tagumpay
Ngunit kalumbayan ko naman ang iyong kabiguan.
Ikaw ang buhay na dapat pahalagahan.

Nagmamahal,

Maestro Noel Alcober Agustin

Liham ng Isang Guro sa Kanyang Naging Estudyante

Gloria Capitan:
Pinaslang dahil sa Paglaban para sa Buhay at Kalikasan

ni Jhay de Jesus

KILUSAN secretariat member
True Colors Coalition spokesperson

Larawan sa kaliwa, si Ate Glo sa Martsa para sa Kalikasan, Nobyembre 2015 
(kuha ng KILUSAN-Bataan at CFBM), at sa itaas, ilan sa basyo ng balang 
kumitil sa buhay ni Ate Glo na nakuha mula sa loob ng videokehan (kuha ni Jhay 
de Jesus).

klima, noong Nobyembre 2015, inilarawan niya ang 
coal  na nakakatakot at nakamamatay.  Sa kabila nito, 
patuloy na ipinaglaban ni Ate Glo ang kanilang mga 
karapatan para sa malinis na kapaligiran. 

Patraydor na Pagpaslang

Habang siya at isa pang kasapi sa SNML 
na kanya ring pinsan ay nag-aayos ng 

mga palara ng kendi na ginagawa nilang bag, pinasok 
ng isang di-nakilalang lalaki ang videokehan, alas-8 
ng gabi. Narinig ng isang nakaupo sa labas ng pinto 
na nagtanong ang lalaking may takip ng panyo sa 
mukha sa kasama nitong naiwan sa motorsiklo,  “Ito 
na ba?”  Matapos nito, inakbayan ng lalaki si Ate Glo 
at tatlong beses na pinaputukan ng baril.

Hinabol ng dalawang anak na lalaki ni Ate 
Glo ang mga salarin, gamit ang kanilang motor.  
Nakarating sila sa susunod na barangay. Madilim 
sa lugar na pinaglusutan ng mga lalaki.  Nahirapan 
na ang dalawang anak na makahabol pa. Mula rito, 
nagtungo sila sa police station upang ireport ang 
insidente. Naiwan sa istasyon ng pulis ang ang isa 
sa kanila,  para mabalikan naman ng isa ang ina at 
madala sa ospital.

Nadala pa si Ate Glo sa Mariveles Paramadics 
(MEDICS) sa barangay Cabcaben, katabing barangay 
ng Lucanin.  Dahil malubha ang mga naging tama ng 

bala,  kinailangan siyang ilipat sa MAHESECO, isang 
community hospital sa sentro ng Mariveles.  Hindi na 
umabot si Ate Glo sa ospital.  Binawian ng buhay si 
Ate Glo sa daan.

Patuloy na Pangamba sa Buhay at ang Lumalalang 
Problema sa Coal

Sa ilang araw na nakaburol si Ate Glo, 
nakikita ang ilang taong umaaligid 

sa lugar.  Sinabi ng isang tauhan ng isang 
establisyimentong malapit sa lugar,  na ilang araw 
nang may mga lalaking tumatayo sa harapan na 
nagmamasid-masid sa paligid.  Lantad na paraan ng 
walang tigil na pananakot ng mga may kinalaman sa 
pagpaslang.

Namatay ni Ate Glo dahil sa kanyang 
masigasig na paglaban. Dahil sa kanyang di-
matatawarang ambag sa laban ng mamamayan 
kaya siya pinaslang. Habang lumalala ang problema 
ng mamamayan sa coal,  lumalaki ang balakid sa 
paglaban ng mamamayan.

Sa kasalukuyan, may dalawang coal-fired power 
plant ang Bataan: ang 140MW na planta sa Limay na 
pag-aari ng Petron, at ang 600MW sa Mariveles na 
pag-aari naman 
ng Ayala at Sithe 
Global.

Dalawa 
ang open coal 
storage sa 
Mariveles. 
Ang isa ay sa 
barangay Sisiman 
na pag-aari ng 
Seasia Nectar 
Port Services, 
ito ay dalawang 
kumpanyang 
nagsanib –  
Seasia Logistics 
Philippines na 
pag-aari ng isang 

Pilipino at ang Nectar Group na nakabase sa London. 
Ang isa pa ay sa barangay Lucanin, kung saan 
nakatira si Ate Glo, na pag-aari ng Limay Bulk and 
Handling Terminals at ng  Sea Front Shipyard Port 
Services Inc.

Bukod sa mga ito, tatlo pang power plants 
ang naka-amba sa ekspansyon: 1,200Mw para sa GN 
Power Mariveles, isang 600Mw sa San Miguel Global 
Power sa Limay,  at isa pang 600MW din ng San 
Miguel sa Mariveles.

Pagpapatuloy ng Paglaban

“Titigil lang ako pag pikit na ang mata 
ko! Ano pa ba ang magagawa ko e 

patay na ako. Hindi ito para sa akin, kundi para sa 
mga apo ko, masakit ang loob ko kapag nakikita ko 
silang nagkakasakit”.

Ganito inilalarawan ni Ate Glo ang kanyang 
paglaban sa coal.  Kagaya niya, patuloy na haharapin 
ng mamamayan ng Bataan ang problema sa coal.

Sa kabila ng takot na gustong ihasik sa 
pagpaslang kay Ate Glo, ang mamamayan ng Bataan, 
laluna ang mga taga-Lucanin, ay hindi titigil para 
labanan ang pinsala ng coal.

Sa isang press conference para kay Ate Glo, na 
dinaluhan ng mga lokal na lider ng Bataan at iba pang 
organisasyon at mga personahe, gaya ni kasamang 
Walden Bello,  kinundena ng KILUSAN ang 
patraydor na pagpaslang sa kanya at ang patuloy na 
ginagawang pamiminsala ng coal storage at coal plant. 

Sa huling gabi ng burol ni Ate Glo, muling 
pinagtibay ng mga lider at kasapi ng Coal-free Bataan 
Movement at KILUSAN-Bataan, kasama ang lahat ng 
mga organisasyon sa ilalim nito, ang pagpapatuloy 

at pagpapaigting pa ng paglaban para sa kalikasan 
at kabuhayan. Sa araw ng libing, nagmartsa ang 
residente ng Lucanin, at mga kasapi ng mga 
organisasyon mula sa iba’t-ibang bahagi ng Gitnang 
Luzon at NCR, bilang pagtuligsa sa pagpaslang kay 
Ate Glo.

Patuloy ang panawagan ng SNML, CFBM, at 
KILUSAN na tutulan at tapusin na ang pamiminsala 
ng coal sa ating kalikasan at kabuhayan. 

Patuloy rin nating kinukundena ang 
pagpaslang kay kasamang Gloria Capitan,  at ang 
patuloy na paghahasik ng takot sa mamamayang 
lumalaban!

#CoalKills
#JusticeForGloriaCapitan

Ang National Secretary General ng KILUSAN sa si kasamang Virgie Suarez 
habang tinitingnan ang open coal stockpile sa tabi ng sentro ng Bryg, Lucanin sa 
tabing-dagat. (kuha ni Jhay de Jesus)

Mga pulbos na likha ng coal na humahalo sa karagatan na nakakain ng mga 
lamang-dagat at natatangay hanggang sa dalampasigan, at sanhi rin ng iba’t 
ibang sakit sa balat at baga laluna ng mga bata. (kuha ni Jhay de Jesus)

Si Kasamang Walden Bello, katabi ang mga lokal na lider sa Bataan at kaanak ni 
Ate Glo, sa presscon habang ibinibigay ang kanyang pahayag sa pagpaslang kay 
Ate Glo. (kuha ni Jhay de Jesus)

Indignation Rally kasabay ng paghahatid kay Ate Glo sa huling hantungan. (kuha ni Jhay de Jesus)

Sinuspinde ni DENR Sec. Gina Lopez 
ang operasyon ng apat (4) na mining 
companies sa Zambales dahil sa 

malalang pinsalang pangkalikasan ng 
kanilang mga operasyon.  Ang apat na 
ito― Benguet Corp. Nickel Mines Inc., 
Zambales Diversified Metals Corp., LNL 
Archipelago Minerals Inc. at Eramen 
Minerals Inc. ang mga kumpanya ng 
mina na matagal nang pinoprotestahan 
ng mamamayan ng Zambales.  

Sinabi ni Lopez na sinuspinde ang apat dahil 
inaakusahan ang mga ito ng “pagninira sa kalikasan, 

pagkalbo ng kagubatan at  hindi paglaan ng pondo 
para sa progresibong rehabilitasyon ng lugar na 
kanilang pininsala.  Binigyan ang mga ito ng DENR 
ng dalawang buwan para ituwid ang mga paglabag 
at kung hindi ay tuwiran nang ipasasara.

Nauna pa, nag-isyu ng Writ of Kalikasan 
ang Korte Suprema (SC), Hunyo 21, 2016.  Tugon 
ito ng SC sa petisyon ng Concerned Citizens of Sta. 
Cruz (CCOS) laban sa nabanggit na mga kumpanya.  
Inatasan ng korte ang DENR, sa pangunguna nuon ni 
Sec. Ramon Paje, at iba pang inireklamo sa petisyon 
na sagutin ang akusasyon sa loob ng 10 araw.  

Nilinaw gayunman ng tagapagsalita ng SC 
na si Theodore Te na hindi temporarary environmental 

Tuluyang Pagpapasara ng mga Minahan, 
Hiling ng mga Taga- Zambales

Sampung taon mula nang labanan ng mamamayan ang tuloy-tuloy na 
pamiminsala ng mga minahan, sinuspinde na ng DENR ang operasyon ng 
apat na minahan sa Zambales

protection order ang inisyu ng korte, 
kaya hindi nito pinatitigil ang 
operasyon ng mga minahan.

Dahil sa tambak na 
reklamo, nagsasagawa ngayon 
ng pagsisiyasat o audit ang DENR 
sa operasyon ng 40 metallic mines 
at 65 non-metallic mines sa buong 
bansa, nang may espesyal na 
pokus sa Mindanao.  Inaasahan ng 
ahensya na matatapos ang awdit sa 
kalagitnaan ng Agosto.  Hangga’t 
hindi ito natatapos, sinabi ng 
DENR, hindi muna ito mag-iisyu 
ng permit sa mining applications.

Kaagad, dalawa pang 
minahan ang sinuspinde ng DENR 
sa Palawan― ang Berong Nickel at 
dalawang mining sites ng Citinickel 
sa Española at Narra, Palawan.  
Mas malamang din umano, ayon 
kay Lopez, na masuspinde ang 
maraming iba pa dahil sa reklamo 
sa mapaminsalang paraan ng 
operasyon ng mga ito.

Kumita ng P982 milyon 
ang mining industry nuong 
nakaraang taon. Nagbigay ito ng 
235,000 trabaho.  Pero napakaliit 
ng buwis o ibinibigay nitong 
parte sa gubyerno.  Maliban 
pa, pinababayaan ng mga 
ito na nakabuyangyang ang 
mga minahan nang walang 
rehabilitasyon.

Sabi ng isang lider ng 
Defend sa Sta Cruz, “Masaya kami 
at nasuspinde ang mga minahan, 
pero mas mapapanatag kami kung 
ipapasara na talaga ang mga ito.”

Hahantong na kaya ang 
suspensyong ito sa katuparan 
ng kanilang kahilingan?  Nasa 
pagkakaisa pa rin at patuloy 
na paglaban para sa kanilang 
karapatan ang kasagutan. 
At pinatunayan na nila ito 
sa nakaraang sampung taon 
ng paglaban sa malalaki at 
makapangyarihang korporasyon 
sa mina at kanilang mga kasapakat 
sa lokal na gubyerno at mga 
ahensya ng pamahalaan.K

(Sangunian: SC issues Writ of Kalikasan vs 5 
mining firms, Keith Calayag, Sunstar, June 21, 
2016; Govt suspends 4 mining firms, says DENR's 
Lopez. ABS-CBN News. July 08 2016;  Gov't 
suspends 2 more mining firms in Palawan. Jee Y. 
Geronimo.July 27, 2016)

Mula sa mga Rehiyon Mula sa mga Rehiyon

Ipinapaliwanag nina Environment Sec. Gina Lopez (dulong kanan) at Mines and Geosciences Bureau chief Leo Jasareno ang isinasagawang Mining 
Audit ng ahensya sa pakikipagpulong na ito sa mga mamamahayag, Hulyo 27, 2016 (Larawan: DENR’s official Twitter account) 

MGA LARAWAN SA ITAAS: Kumalat ang putik 
mula sa mga bundok na hinuhukay ng mga 
minahan sa lupang sakahin at bakuran sa mga 
baranggay ng Sta Cruz, Zambales matapos ang 
mga pag-ulan at baha dulot ng Bagyong Lando, 
2015 (www ejatlas.com; hronine.com).

Ni Rodelio Faustino

http://www.rappler.com/nation/141082-more-mining-firms-suspended-palawan-lopez
http://www.rappler.com/nation/141082-more-mining-firms-suspended-palawan-lopez

Nagsimula ang kampanya ng Kilusan para sa 
Pambansang Demokrasya (Kilusan)- Zambales 
laban sa mapaminsalang pagminina,  maagang 

bahagi pa ng 2006.  Unti-unti nang lumalaganap ang 
maliitan munang pagmimina sa Sta. Cruz at Candelaria 
nuong 2004.  

Mula rito, tumindig ang higit na malapad na organisasyon, ang 
Defend-Zambales (DZ) nuong 2008.  Inilunsad nito ang isang tuluy-
tuloy na pamprobinsyang kampanya ng pagpukaw, pag-oorganisa at 
pagpapakilos laban sa mapaminsalang pagmimina.

Isinagawa ng Defend-Zambales mula 2008-2009 ang 
magkakasunod na mga pulong-talakayan sa mga baryong apekdato ng 
mina.  Sa mga bayan ng Sta. Cruz at Candelaria ang pinakamaraming 
aktibidad.  Pero higit na lumala ang pamiminsala ng mga minahan.  
Malawakan at malakihan na ito.  Maliban sa unang dalawang bayan, 
apektado na rin ang mga bayan ng Masinloc, Palauig, Cabangan at 
Botolan.

Pinamunuan ng Kilusan 
at Defend-Zambales ang caravan-
martsa ng 4,000 katao tungong 

kapitolyo sa Iba, Mayo 5, 2010. 
Hiniling nito sa nuo’y Gob. Amor 
Deloso na itigil na ang pagmimina 

sa probinsya.
Hindi humupa ang tindi ng 

pagmimina kahit sa pagpapalit ng 
gubernador nuong 2010.  Ipinasya 
ng Defend-Zambales na itayo ang 
mga komiteng pambarangay ng 
Defend sa Sta. Cruz, Candelaria at 
Masinloc para higit na patibayin 
ang pagkakaisa ng mamamayan 
hindi na lamang kontra sa 
mapaminsalang pagmimina kundi 
maging sa pagtatangol sa iba pang 
mga karapatan.

Isinagawa ng Kilusan, 
Defend-Zambales at Concerned 
Citizens of Sta Cruz (CCOS) 
kasama ang 150 magsasaka, ang 
tampok na protesta sa kapitolyo 
ng probinsya, Setyembre 9, 
2013.  Nuong una ay maayos 
pang nakiharap sa piket si Gov. 
Hermogenes Ebdane.  Napikon 
marahil sa pang-uusig ng mga 
nagpuprotesta, sinabi niyang 
”Hindi dapat isisi sa akin 
ang Habagat,” na dahilan ng 
pagragasa ng putik mula sa 
minahan.  Inanyayahan niya 
sa isang salu-salo ang mga 
nagpuprotesta para duon ituloy 
ang pag-uusap. Matapos ito’y 
umalis na ang gubernador.

Nagputok ang kanyang 
butse nang malamang nagsaboy 
ang mga magsasaka mula sa 
Lomboy, Sta Cruz ng isang 
timbang putik sa harap ng 
kapitolyo nang matapos martsa.  
Simbolikong aksyon ito para 
bigyang diin ang kanilang hinaing 
na ipatigil na ng gubernador ang 

pagmimina.  
Hinabol ni Ebdane ang mga magsasaka at 

minura ang mga ito.  Pinakumpiska ang lisensya 
ng drayber.  Pinahanap ang nagbuhos ng putik.  
Pinatawag sa estasyon ng pulis si Pines Arcega, lider 
ng Defend-Zambales para magpaliwanag.

Kasunod nito, Oktubre 2013, nag-imbestiga 
ang Mines and Geosciences Bureau (MGB) sa 
sitwasyon sa Tubu-tubo North, Almasin, Guisguis, 
at mga ilog sa Lucapon South sa Sta Cruz.  Nalathala 
sa midya ang resulta ng imbestigasyon, Nobyembre 
2016.  Nasundan pa ito ng muling inspeksyon ng 
MGB, Pebrero 18-19, 2014, kasama ang midya at mga 
organisasyong kontra sa pagmimina gaya ng Defend 
Zambales at CCOS, at mga grupong pro-mining. 

Hindi matatapos dito, isa pang inspeksyon 
ang ginawa ng MGB sa pamumuno ni Leo Jasareno.  
Isinabay na rito ang bagong dialogue sa mamamayan, 
Pebrero 25.  Dahil sa tindi ng pinsala, naglabas ng 
suspension order ang MGB sa mga minahan, Hulyo 
31, 2014.  

Pero ilang buwan lamang, hiniling ni Gov. 
Ebdane kay Jasareno na payagang ibaba ang stockpile 
ng mina, na sinang-ayunan naman nito, Nobyembre 
2014.  “Hauling lang yan walang mining operation,” 
sagot ni Jasareno sa mga tanong ng Defend-
Zambales sa paglabas-pasok ng mga trak sa mining 
sites.

Isa pang dialogue sa kapitolyo ang inilunsad 
naman ng CCOS, Marso 2015. Dumating ang 
Commission on Human Rights (CHR) at mga 
kinatawan ng mining companies na Xiangphil, LNL, 

Benguet Mines, DMCI, Eramen.  Nanduon ang mga 
mayor ng Sta. Cruz at Botolan. Dumalo ang mga 
kapitan ng baranggay ng apektadong mga barangay: 
Guisguis, Guinabon at Bolitok.

Tag-ulan ng 2015, humagupit ang Bagyong 
Lando.  Nasira ang Sabo Dam na humaharang sa 
putik at tubig mula sa mga minahan sa Sta Cruz, 
Oktubre, 2015.  Umagos ito sa mga bukid at bakuran.  
Dalawa ang patay sa Acoje Mines sa ibabaw ng Sta 
Cruz, isa pang magsasaka ang nalunod sa baranggay 
Gama.

Kaagad na nagprotesta ang mga apektado 
sa Sta Cruz, Oktubre 2015.  Kasunod na buwan, 
1,000 katao ang nagtipon sa Sta Cruz, kabilang ang 
mga kasapi ng Defend, CCOS at iba pang napukaw 
kabilang ang ilang pulitiko. Naghapag muli sila 
ng petisyon sa munisipyo para sa ipatigil na ang 
pagmimina.

Nagsimula ang barikada sa Bayto, Sta 
Cruz, Enero 19, 2016.  Walang trak na pinayagang 
maglabas-masok sa minahan. Inaresto sa barikada 
at kinasuhan ng mga pulis ang mga lider ng Defend. 
Tumagal ng mahigit isang buwan ang barikada sa 
Bayto bago nabuwag ng militar at pulis.  Nagtayo 
din ng barikada ang mamamayan ng Candelaria sa 
Brgy. Uacon.  Binuwag agad ito ng mga pulis.

Dahil sa malaganap na protesta at sa hindi 
na maitatangging pinsala ng mga minahan, nag isyu 
na ng writ of kalikasan ang Korte Suprema, Hunyo 
21, 2016 batay sa petisyon ng CCOS.  Tuwiran nang 
sinuspindi ang operasyon ng malalaking minahang 
ito, Hulyo  2016, ilang linggo matapos maupong 
kalihim ng DENR ang environmentalist na si Gina 
Lopez (Mula sa ulat ng Defend-Zambales).K

Kampanya ng Kilusan 
at Defend-Zambales 

Kontra sa Mapaminsalang 
Pagmimina

Si Gob. Ebdane, kasama ang kanyang security at staff habang nakikipag-usap sa mga lider ng DZ sa isang 
piket sa harap ng tanggapan ng gobernador sa Iba, Zambales (larawan DZ).

Si Jo Ignacio, lider ng DZ-Sta. Cruz sa kanyang pamamahayag laban sa 
mapaminsalang pagmimina sa probinsya (Larawan: DZ)

Si Pines Arcega, tagapagsalita ng Defend Zambales, sa isang pakikipanayam 
sa mga kasapi ng national at lokal na midya (Larawan: DZ)

Inilathala ang napapanahong ulat na ito ng DEFEND Zambales 
upang ilinaw ang pangkasaysayang konteksto ng pagkatatag 
ng DZ at ng pangunguna nito kasama ng Kilusan para sa Pam-
bansang Demokrasya sa kilusang kontra-mina sa Zambales. 
Layunin din nito na ituwid ang ilang mali o kakapusan sa 
impormasyon sa artikulong Barikada Laban sa Pamiminsala 
ng mga minahan sa Zambales na nalathala sa nakaraang isyu 
ng Kilusan (Abril 2016). -- Patunugutan ng Kilusan

Cristina at Nestor Kirchner sa rali sa Buenos Aires (theguardian.com)

“Nagbabagsakan na ang 
mga kaliwang gubyerno 
sa Latin America,” sabi 

ng ilang pahayagan sa US. Mas 
nakakasindak pa kaysa pamagat 
na ito ang ibang komento sa mga 
sa mga balita tungkol sa Latin 
America, lalo na sa South America.  
“Bumabagsak na ang sosyalismo sa 
South America.” May karugtong pa 
itong, “Patunay ang mga ito na hindi 

nga abanteng sistema ang sistemang 
sosyalista.”

Pinatutungkulan ng mga komentong 
ito ang matagumpay na pagpapalit ng 
gubyerno sa Argentina at Brazil ng mga 
gubyernong nagtataguyod sa neoliberalismo, 
ang pagkatalo sa reperendum ng 
proposisyong pahabain pa ang termino ni 
Presidente Evo Morales at ang namemeligrong 
gubyernong ni Nicolas Maduro sa Venezuela.  
Idagdag pa ang pagpapasya ni Presidente 
Rafael Correa ng Ecuador na huwag nang 
tumakbo sa susunod na eleksyon (2018). 

Naglalaho na nga ba ang 
Sosyalistang Pangarap 

sa Latin America?
Unang Bahagi

Hindi pa tapos ang proseso 
at minamatyagan ng buong 
mundo ang kahihinatnan ng mga 
ito.  Malinaw, na nahaharap sa 
malalaking pagsubok o hamon 
ang mga gubyerno’t kilusang 
deklaradong tumatahak sa 
sosyalismo at kahit yung mga 
nagsasagawa lamang ng mga 
hakbangin para pababain ang 
bilang ng mahihirap.  Sa mga 
pagsubok na ito, nakikita ang 
mga limitasyon at kakapusan ng 
mga pagpupunyagi pero higit sa 
lahat, malinaw na hindi pa rin 
lumulubay ang mga imperyalista 
at mga lokal na kasabwat sa 
imbing pagpapakana laban sa 
pagpupunyagi ng mamamayan. 

Ang natapos na gubyernong 
Kirchner ng Argentina

Mula Mayo 25, 
2003 hanggang 

Nobyembre, 2015 ang mag-
asawang Kirchner ang namuno 
sa Argentina bilang magkasunod 
na presidente.  Nauna si Nestor 
Kirchner na hindi na tumakbo 
para sa reeleksyon nuong 2007.  
Tumakbo sa eleksyon ang asawa 
niyang si Cristina Fernandez de 
Kirchner at nanalo. 

Kabilang si Nestor 
Kirchner sa partidong Justicialist, 
isang partidong Peronista.  Isang 
paksyon ng mga justicialist ang 
Frente para la Victoria (FPV) 
o Prente para sa Tagumpay.  
Karaniwang itinuturing na 
centrist bagama’t mas ibinilang 
na ito sa left-of-center nuong 
panahong Presidente ng bayan at 
tagapangulo ng partido si Kircher. 

Nagpatupad siya ng 
populistang mga patakaran at 
ipinagpatuloy ito ni Fernandez 
de Kirchner hanggang 2012.  
Ayon sa International Monetary 
Fund (IMF), “lumago nang 94% 
ang ekonomya ng Argentina 
sa pagitan ng 2002 at 2011.” 
Naisagawa nila ang isa sa mga 
pinakamalaking pag-angat ng 
antas ng pamumuhay sa Latin 
America.  "Naisagawa nila ang 

mga programa ng pamamahagi 
ng yaman.  Nabawasan nang 70% 
ang kahirapan, nabawasan ang 
tantos ng walang hanapbuhay. 
Naisagawa rin nila ang pag-
restructure ng utang sa labas at 
nagsimulang muli na magbayad 
ng 76% ng US$82 bilyon nuong 
2005.  Nagpa-restructure muli 
ito, dalawang beses, nag-ayos ng 
pagbabayad at umabot ng 93% 
ng lahat ng utang panlabas ang 
nabayaran.  Sa kabilang banda, 
iminungkahi sa Konggreso at 
naging batas ang paglilipat ng 
halos $30 bilyong private pension 
holdings sa social security system. 

Malaki ang kanilang 
nagawa sa paghahabol ng mga 
may kasalanan sa panahon ng 
pangingibabaw ng pasismo sa 
Argentina.  Binalasa ni Nestor 
Kirchner ang Sandatahang 
Lakas, at ipinawalambisa ang 
mga kontrobersyal na batas sa 
amnestiya na nagbigay proteksyon 
sa mga nagkasalang kalahok sa 
diktadura ng 1976–1983.

Nuong 2008, naghapag 
si Fernandez de Kirchner ng 

Resolusyon 125 na “sliding 
taxation system” na magtataas 
ng buwis ng soybean at sunflower 
exports sa 44% mula 35%.  Nais 
niya na mapataas ang pondo ng 
gubyerno para sa panlipunang 
pamumuhunan sa paglaki ng 
bahagi ng gubyerno sa tumaas na 
presyo ng mga butil sa daigdig,  at 
mahikayat ang mga magsasaka na 
magtanim ng  trigo at mais sa halip 
na produktong pang-eksport tulad 
ng soybeans.  

Masyadong mataas na 
para sa mga magsasaka ang buwis 
sa eksport kaya umabot ito sa 
isang welga ng mga asosasyong 
magbubukid.  Nagprotesta ang 
libu-libong magbubukid sa harap 
ng palasyo ng presidente at 
umabot sa ibang bahagi ng bayan. 

Naging madugo ito.  
May isang dating opisyal ng 
gubyernong nakitang kasama 
sa nanakit sa mga nagprotesta. 
Sinagot ang mga protestang ito 
ng isang raling inorganisa ng 
gubyerno sa pangunguna ng la 
Campora, organisasyon ng mga 
kabataang pinamumunuan ng 

Bumagal ang ekonomya ng Argentina at umabot 
ito sa resesyon mula 2012... Bumaba ang presyo ng 
mga kalakal lalo na ng cash crops.  Dinamdam ito ng 
mamamayan lalo’t ang sangkatlo (1/3) ng produktong 
pang-eksport ay produktong agrikultural. 

Protesta ng mga magsasaka sa Argentina matapos mabigong tanggihan ng gubyerno na tanggalin 
ang buwis sa eksport ng butil at oilseeds at sa kahilingang tulungan silang harapin ang tagtuyot sa 
kanilang sakahin (en.mercopres com)

Ni Melissa Gracia Lanuza

anak na lalaki ng mga Kirchner.  
Malaki ang ibinaba ng popularidad 
ni Fernandez de Kirchner.  May 
mga kabilang sa naghaharing FPV 
na nagsalita laban sa gubyerno.  
Nag-resign ang economic minister.  
Napwersa ang gubyerno na iurong 
ang resolusyon.

Sa mid-term elections nuong 
Hunyo 2009, nakuha ng FPV ang 
absolute majority sa dalawang 
kapulungan ng Kongreso.  Nawala 
sa kanila ang 24 pwesto sa 
Mababang Kapulungan at apat sa 
Senado. 

Inilunsad ni Fernandez 
de Kirchner nuong Octubre 29, 
2009 ang universal child benefit plan 
(Spanish: Asignación Universal por 
Hijo) bilang paraan ng paglaban 
sa kahirapan.  Target nitong 
mabiyayaan ang limang milyong 
bata at kabataan.  Pinupuri ng 
marami ang programang ito sa 
pagpapataas ng attendance sa 
eskwelahan at pagbabawas ng 
kahirapan ng mga pamilya.

Pero bumagal ang 
ekonomya ng Argentina at umabot 
ito sa resesyon mula 2012.  Tumaas 
ang implasyon.  Bumaba ang 
presyo ng mga kalakal lalo na 
ng cash crops.  Dinamdam ito ng 
mamamayan lalo’t ang sangkatlo 
(1/3) ng produktong pang-eksport 
ng Argentina ay mga produktong 
agrikultural. Pero hindi inalis ang 
interbensyon ng gubyerno kaya 
hindi kasing lakas ang hambalos 

ng krisis.
Naharap si Fernandez de 

Kirchner sa maraming akusasyon 
tulad ng korupsyon, embezzlement, 
di-maipaliwanag na kayamanan.  

Magkagayunman, 
popular pa rin siya hanggang sa 
kasalukuyan.  Hindi na lang siya 
pwedeng tumakbong presidente 
sa ikatlong pagkakataon ayon 
sa Konstitusyon ng Argentina.  
Hindi naman nila mabago ang 
Konstitusyon dahil wala silang 
supermajority sa Konggreso na 
kailangan para sa pagpapasya.  
Kaya pinatakbo na lang sa  
pagkapresidente si Daniel Scioli, 
isa ring myembro ng FPV, bise 
presidente ng Argentina mula 2003 
hanggang 2007 at  gubernador ng 
Buenos Aires mula 2007 hanggang 
2015).  

Pero malinaw na hindi 
nagamit ni Scioli at ng kanyang 
partido ang reputasyon at mga 
nagawa ng mga Kirchner para 
makuha ang boto ng higit na 
maraming tao.  Natalo siya ni 
Mauricio Macri, dating alkalde 
ng Syudad ng Buenos Aires na 
malinaw na tagapagtaguyod 
ng neoliberalismo at ayon sa 
Wikileaks, dating ahente ng CIA.  

Ang sinuspindeng panguluhan ni 
Dilma Rousseff

Si Dilma Rousseff 
ang dating ministro 

sa enerhiya na naging Chief 
of Staff ng Presidenteng Luis 
Inacio Lula da Silva.  Siya ang 
pangunahing responsable sa 
paglawak ng saklaw ng programa 
ng elektripikasyon ng kanayunan 
ng Brazil sa panahon ni Lula na 
umabot sa karagdagang mahigit 
tatlong milyong pamilya.  

Nahalal si Rousseff na 
presidente ng Brazil matapos ang 
dalawang termino ng popular 
at dating unyonistang kapartido 
niya (Partido dos Trabalhadores 
o Partido ng mga Manggagawa) 
na si Lula.  Umupo siya sa pwesto 
nuong Enero 1, 2011. 

Bagama’t dating 
Marxistang rebolusyunaryong 
napabilang sa armadong Comando 
de Libertaҫᾶo Nacional o COLINA 
at bandang huli, sa Vanguardia 
Armada Revolucionaria Palmares 
o VAR Palmares, itinaguyod at 
ipinagpatuloy, sa kalahatan ni 
Rousseff ang mga repormista/
populistang patakaran at 
programang ayon sa mga 

panlipunang reporma ni Lula.  
Kabilang dito ang kampanya ng 
pagwawakas ng kagutuman na 
kinatawan ng Fome Zero o Walang 
Gutom, at ang pinakamalaking 
programa sa Brazil para tulungan 
ang mahihirap na pamilya, ang 
Bolsa Familya o Family Allowance.  
Ipinailalim ni Rousseff ang 
lahat ng ito sa pangkalahatang 
programang tinawag na Brazil sem 
Miseria o Brazil without Misery.

Nakapaloob sa Fome Zero 
ang paglikha ng mga tangke ng 
tubig sa mga mala-disyertong 
bahagi ng Brazil, ang mga 
hakbangin para labanan ang teen-
age pregnancy, ang pagpapalago 
ng agrikultura ng mga pamilya, at 
ang pamamahagi ng minimum na 
salapi sa mahihirap.

Ang Bolsa Familia naman ay 
conditional cash transfer.  Dati nang 
may Bolsa Escola o school allowance 
mula sa panahon ng naunang 
presidente Fernando Henrique 
Cardoso (2001).  Pinalawak ito ni 
Lula.  Dinagdagan pa ng alawans 
para sa pagkain at gas na pangluto.   

Para mabisang maipatupad 
ito, itinayo ang Ministry of Social 
Development and Eradication 
of Hunger.  May badyet ang 
gubyerno para sa Fome Zero at 
tumanggap pa ito mula sa sektor 
pribado.  Naging popular sa buong 
daigdig at kinopya ng marami 
ang Bolsa Familia (World Bank 
2016 Report, p. vii). Gayunman, 
sa loob ng Brazil, inatake sina 
Lula at Rousseff dahil, diumano’y 
ginagamit lamang ang Bolsa 
Familia sa panliligaw ng boto.

Ipinagpatuloy din ni 
Rousseff ang Minha Casa Minha 
Vida (Aking Bahay, Aking Buhay), 
programa sa pabahay na sinimulan 
nuong 2009 para tugunan ang 
natukoy na pito hanggang 10 
milyong pamilyang nakatira sa 
favelas (slums) o nakikisiksik sa 
mga kamag-anak.  Panahon na 
ni Rousseff nang bumwelo ang 
implementasyon nito. 

Pinaniniwalaan ng marami 
na ang paglalaan ng gubyerno ng 

malaki para sa mga serbisyong 
panlipunan ang pangunahing 
dahilan ng muling pagkakahalal 
sa kanya bilang presidente sa 
eleksyon, Oktubre 26, 2014. Dahil 
din ito sa sumusunod na popular 
na mga hakbangin: 1) Pagbabawas 
ng federal tax sa bill sa elektrisidad 
at pag-aalis ng federal tax sa mga 
produktong pangkonsumo tulad 
ng karne, gatas, beans, bigas, 
arina, patatas, kamatis, tinapay, 
asukal, kape, langis na pamprito, 
mantikilya, saging at mansanas 
at 2) Pagpababa ng overnight rate 
na tinatakda ng Central Bank ng 
Brazil.1 

Bagama’t itinuring 
ng iba na ang pagkapanalo 
ni Rousseff  ay pagkatalo ng 
pribatisasyon at neoliberalismo, 
hindi talaga tinungkab nina 
Rousseff at Lula ang pribatisasyon 
at liberalisasyong inilatag sa 
panahon ni Presidente Cardozo 
lalo na sa larangan ng steel milling, 
telecommunications at mining.  
Lumala pa ito bago matapos ang 
termino ni Lula at higit pa nuong 
panahon ni Rousseff.

Ayon sa isang pag-aaral 
tungkol sa pagtumal ng ekonomya 
ng Brazil 2011–2014, nagpahiwatig 
ang gubyerno ng Brazil nuong 
2012 na suko na ito sa ideya ng 
pagbibigay sa pamumuhunang 
publiko ng susing estratehikong 
papel sa pagpapalago.  Sa halip, 
nagpasya itong isulong ang 

public-private partnerships sa 
pamamagitan ng mga konsesyon 
sa mga impraistruktura nang may 
paborableng mga kondisyon para 
sa mamumuhunan (Serrano & 
Summa, 2015, p.21). 

Makaraan ang 2012, 
isinulong ng gubyerno n Rousseff 
ang pagbibigay ng malalaking 
taxbreaks at social security exemptions 
sa payroll ng mga kumpanya sa 
iba’t ibang sektor ng negosyo 
sa pagtatangkang mapalago 
ang pribadong pamumuhunan 
at eksport.  Dagdag pa, may 
temporary tax breaks para sa mga 
prodyuser ng durable goods bilang 
hakbangin sa pagpapagana ng 
pagkonsumo; may exemption sa 
import duty sa mga biniling capital 
goods at iba pang subsidyo para 

President Mauricio Macri sa isang press 
conference sa Buenos Aires, Argentina (qz.
com)

Bagama’t itinuring ng iba na ang pagkapanalo 
ni Rousseff  ay pagkatalo ng pribatisasyon at 
neoliberalismo, hindi talaga tinungkab nina 
Rousseff at Lula ang pribatisasyon at liberalisasyong 
inilatag sa panahon ni Presidente Cardozo.

Dating Presidente Dilma Rousseff ng Brazil (radiosinaiwebgospel com) Libu-libong Brazilians ang nagprotesta laban kay Presidente Dilma Rousseff sa Sao 
Paulo, hawak ang streamer na na nakasulat ang “Impeachment Now.” (money.cnn 
com).

Dating US Ambassador sa Brazil Liliana Ayalde 
(www thedialogue org)

maitulak ang inobasyon (Ibid.).
Pero, hindi pa gaanong 

bumaba ang popularidad ni 
Rousseff hanggang sa lumabas 
ang tinawag na Petrobras scandal, 
maagang bahagi ng 2015.  Kaso 
ito ng pagbabayad ng kickbacks, 
money laundering at korupsyon at 
dahil nangyari ito nuong bahagi 
si Rousseff ng board of directors ng 
Petrobras, kahit walang ebidensya 
ng kanyang pagkakasangkot o 
kaalaman, inakusahan si Rousseff 
ng pagmamanipula ng accounts 
ng gubyerno.  Nagdemonstrasyon 
ang ilan pung libong mamamayan, 
Marso at Abril 2016.  Bumaba nang 
husto (9%) ang approval rating ni 
Rousseff nuong Hulyo 2015. 

Tyempong pinakamalala na 
ang unemployment sa limang taon, 
doble ang implasyon kaysa target 
ng gubyerno, bumaba nang 5% 
ang halaga ng mga sahod kumpara 
sa Mayo 2014 at tinatayang bababa 
ang GDP ng 4% nang buksan ng 
Kapulungan ng mga Diputado 
ang usapin ng pag-impeach kay 
Rousseff, Disyembre 2015.  Galit 
ang mamamayan.

Sinimulan ng Kamara 
ng mga Representante ang 
kaparaanan  ng impeachment 
nuong Abril 16, 2016, at nuong 
Mayo 12, 2016 pinagpasyahan ng 
Senado ang kanyang pagkaka-
impeach.  

Ipinasa ng Kapulungan 
sa botong 367 laban sa 137 
ang proseso ng impeachment.  
Suspendido si Rousseff hanggang 
matapos ang paglilitis  na mag-

uumpisa sa loob ng 180 araw mula 
Mayo 12, 2016.  

Pinalitan siya ni Vice 
President Michel Miguel 
Elias Temer Lulia bilang 
pansamantalang presidente. 
Bagama’t tumakbo siya bilang 
bise presidente ni Rousseff nuong 
Disyembre 2010, ang tunay niyang 
kinaaanibang grupong pulitikal 
ay ang Demokratikong Kilusan 
ng Brazil.  Kaiba ang kanyang 
tinitindigang modelong pang-
ekonomya kay Rousseff.  Hindi 
pa siya nagtatagal bilang acting 
president, nagpahayag na siya ng 
pagpabor sa pribalitisasyon ng 
mga korporasyong pag-aari o 
kontrolado ng gubyerno. 

Maraming political analysts, 
manunulat,  akademiko at mga 
presidente sa Latin America ang 
nagsasabing may kinalaman ang 
Washington sa pagpapatanggal 
kay Rousseff sa pusisyon.  May 
nagpapalagay na kaugnay ito 
ng pagiging bahagi ng Brazil 
ng BRICS na nakakasakit sa 
interes sa negosyo at pulitika ng 
US.  Karaniwang inuugnay ito 
sa kagustuhan ng Washington 
na higit na gawing paborable sa 
negosyong dayuhan ang kalagayan 
sa Brazil.  

Lumakas ang pagdududa 
ng marami nang mailinaw na 
ang US ambassador sa Brazil, 
Liliana Ayalde mula Agosto 
2013, ang embahador ng US sa 
Paraguay mula 2008 hanggang 
sa panahon ng parliamentary coup 
laban kay Presidente Fernando 
Lugo.  Tinataguriang “expert sa 
soft coup” si Ayalde na maaga 
pang sumulat sa isang kasamahan 
tungkol sa posibleng coup laban 
kay Lugo.  Liban pa, nilabas din ng 
Wikileaks, na nagpaabot nuon si 
Temer ng sensitibo at delikadong 
impormasyon sa US tungkol kay 
Lula.

Sa kabila ng mga palagay 
na ito, ayaw isisi ni Rousseff sa 
taga ibang bayan ang pagkaka-
impeach sa kanya.  “Nasa mga lokal 
na oligarkiya ang responsibilidad,” 
sabi niya sa isang panayam ng 
pahayagang Independent, Hunyo 
27, 2016 (Dip, Amaral, Saavedra 
and Viana). 

Ang hindi paglusot ng ikaapat na 
termino ni Evo Morales

Umupo sa pwesto 
si Presidente Juan 

Evo Morales Ayma, ang unang 
presidenteng katutubo sa Bolivia, 
nuong Enero 22, 2006.  Nakuha 

niya ang 53.7% ng mga bumoto 
(28.6% ang nakuha ng sumunod 
sa kanya) sa eleksyon nuong 
Disyembre 2005.  Ang Movimiento 
al Socialismo-Instrumento Político 
por la Soberanía de los Pueblos 
(MAS-IPSP o MAS) o Kilusan 
tungo sa Sosyalismo-Instrumento 
Pulitikal para sa Soberanya ng mga 
Mamamayan ang kanyang partido.

Pinakamahirap sa South 
America ang Bolivia nuong 
maging presidente si Morales.  
Nakadepende ang ekonomya nito 
sa ekstraksyon ng likas na yaman 
lalo na ng hydrocarbon. 

Sa unang termino, hindi 
muna ginalaw ng gubyerno ni 
Morales ang kaayusang neoliberal 
ng ekonomya ng Bolivia.  
Bagamat sinabi niyang nais 
niyang isabansa ang pagmimina, 
elektrisidad, telepono at perokaril 
at malakas ang panawagan ng 
mga manggagawa para rito, sinabi 
niyang hindi gagalawin ang mga 
kumpanyang dayuhan basta legal 
na nag-oopereyt.  Tanging ang 
Vinto metallurgy plant ang in-
expropriate nito mula sa Glencore 

nuong 2007.  
Binigyang atensyon ni 

Morales ang pagpapataas ng buwis 
sa industriya ng hydrocarbons 
na hawak ng mga kumpanyang 
dayuhan para sa pagpawi ng 
kahirapan ng mamamayan. Bunga 
nito naging $1.3 bilyon nuong 
2006 ang dating $173 milyong 
nakukuha ng Bolivia sa paghigop 
ng hydrocarbons. 

Naranasan ng Bolivia 
sa ilalim ng liderato ni Morales 
ang dramatikong paglakas ng 
ekonomya at pagtaas ng halaga ng 
kanilang perang Boliviano (BoB).  
Wala silang budget deficit matapos 
lang ang unang taon.  Habang 
may krisis sa pinansya sa daigdig 
nuong 2007-2008, malusog ang 
ekonomya ng Bolivia kung kaya’t 
naasikaso nila ang paggawa ng 
mga kalsada sa kanayunan at 
pagtatayo ng water systems sa mga 

lugar na nangangailangan. 
Nagbukas sila ng 

maraming paaralan.  Ikinampanya 
ang pagpapaaral ng mga bata.  
Nakatulong din nang malaki sa 
edukasyon ang libreng pag-aaral 
na inalok ng Venezuela sa ilang 
libong estudyanteng Bolivian.  
Idineklara ng UNESCO na malaya 
na ang Bolivia sa illiteracy nuong 
2009. 

Puspusang nilabanan 
ng gubyerno ni Morales ang 
diskriminasyon at hinikayat ang 
pag-aaral at paglahok ng mga 
katutubo sa pamamahala.  Itinayo 
ang tatlong unibersidad na 
pangkatutubo at may subsidyo ng 
gubyerno. Sa mga pagtaya nuong 
2008, mga katutubo ang kalahati 
ng mga estudyanteng nakaenrol 
sa 11 unibersidad.    Itinayo ang 
Vice Ministry for Decolonization 
nuong 2009 .  Naghanda ito  

Sinabi ng isang report ng Center for Economic Policy 
and Research na, “Lumago ang Bolivia nang mas 
mabilis sa loob ng nakaraang walong taon kaysa 
anumang panahon sa nakaraang tatlo at kalahating 
dekada.” 

Political na subdibisyon ng Bolivia (www.boliviabella com )

Presidente Evo Morales ng Bolivia (www infobae com)

Benipinsyaryo ng programang BOLSA FAMILIA 
ng Brazil (riotimes.online)

ng Batas laban sa Rasismo at 
Diskriminasyon ng 2010 na 
nagbabawal ng pagpapahayag 
ng rasistang pananaw sa mga 
institusyong publiko at pribado. 

Sa tulong ng Cuba, 
nagbukas ang Bolivia ng 
ophthalmology clinics na libreng 
nanggamot sa 100,000 mamamayan 
kada taon.  Nagpaaral sila ng 
5,000 iskolar sa medisina sa Cuba.  
Pinalawak ang mga pasilidad 
medikal nito sa pagbubukas ng 
20 ospital.  Pinalapad ng medical 
coverage hanggang sa mga may 
edad 25 mula 2014 at inintegra 
ang paggamit ng tradisyunal na 
panggagamot.

Namigay ang programang 
Bono Juancito Pinto ng $US29 
bawat buwan sa mahihirap na 
pamilya para sa bawat maliit na 
anak nila (mula 2006). Pinalawak 

pa nila ito.  Sa Renta Dignidad, 
mamigay sila ng $344 kada buwan, 
isang walang kontribusyong 
pension, sa mga mahihirap na 
lampas 60 taong gulang, mula 
2008.  Sa programang Bono Juana 
Asurduy, nagbibigay sila ng cash 
transfers sa mga inang walang 
insurance coverage para mapabuti 
ang kakayahang makakuha ng 
pangangailagang medikal (mula 
2009).

Namigay na sila ng 
daan-daang traktor para sa mga 
magsasaka.  Kinontrol nila ang 
presyo ng maraming pagkain at 
hinikayat ang mga prodyuser na 
magbenta sa lokal na pamilihan 
imbes na mag-eksport. 

Sinabi ng isang report 
ng Center for Economic Policy 
and Research na, “Lumago ang 
Bolivia nang mas mabilis sa loob 

ng nakaraang walong taon kaysa 
anumang panahon sa nakaraang 
tatlo at kalahating dekada.” 
Bumaba ang kahirapan nang 
25%, ang grabeng kahirapan 
nang 43%, lumaki ang gastos 
na pangserbisyong panlipunan 
nang mahigit 45% at tumaas ang 
minimum na sahod nang 87%.  
Hindi kataka-takang pinapurihan 
ng Economic Commission on 
Latin America and the Caribbean 
ang Bolivia bilang “isa sa 
iilang bayang nakapagbawas 
ng di-pagkakapantay-pantay 
(Conference on Sustainable 
Development in Latin America and 
the Caribbean).

Puspusang inatake ni 
Morales ang imperyalismo at 
neoliberlismo. Sa unang termino 
pa lang, tinanggihan na ng 
gubyerno nila ang mga ayuda 
ng World Bank at IMF at ng mga 
kakabit na kondisyon. Naging 
unang bayan siya sa daigdig 
na kumalas sa International 
Center for the Settlement of 
Investment Disputes na, ayon 
kay Morales, ay laging kampi sa 

mga kumpanyang multinasyunal.  
Tumanggi din silang sumapi sa 
Free Trade Area of the Americas 
(FTAA).  Inumpisahan na nila ang 
paglayo sa neoliberal na takbo ng 
ekonomya tungo sa pagkakaruon 
ng mixed economy.

Sumama siya sa pagtatayo 
ng Bolivarian Alternative for the 
Americas (ALBA) na nagsusulong 
ng kalakalan at kooperasyon ng 
mamamayan ng Latin America.  
Inatake niya sa UN General 
Assembly si President George 
Bush sa panggigera nito sa 
Afghanistan at Iraq. Ikinagalit ito 
ng US pero lalo niyang inani ang 
galit nito nang mag-isyu si Morales 
ng Supreme Decree na gumawang 
rekisito sa mga mamamayang 
US na bibisita sa Bolivia ang 
kumuha ng visa.  Tinanggihan 
na rin ng kanyang gubyerno ang 
magbigay ng legal immunity sa mga 
sundalong US sa Bolivia. 

Ngunit may mga problema 
ring hindi mahusay na naharap at 
nagbunga ng mga kumplikasyon.  
Halimbawa ang sumusunod:

                
Una, ang isyu ng pagpapasya sa 
sarili

Sa asembleyang 
tinawag nuong 2006 

para baguhin ang Konstitusyon, 
ginawang Plurinational State of 
Bolivia ang dating Republika 
ng Bolivia.  Isinalarawan 
nito ang Bolivia bilang 
“plurinational, communal and 
social unified state.”  Diniinan 
ng bagong Konstitusyon ang 
soberanya sa likas na yaman, 
ang hiwalay na simbahan sa 
estado, ang pagbabawal sa mga 
base militar ng dayuhan sa 
Bolivia, ang pagpapatupad ng 
dalawang terminong limit sa 
pagkapresidente at pagpayag 
sa limitadong awtonomyang 
pangrehiyon.   Itinadhana sa 
Konstitusyon na karapatan ng 
bawat mamamayang Boliviano 
ang magkaruon ng tubig, 
pagkain, libreng pangangalagang 
pangkalusugan, edukasyon at 

pabahay.
Kasunod ng 

pagkakatadhana sa Konstitusyon 
ang karapatan sa pagpapasya 
sa sarili ng mga bansa sa iisang 
estado, nagtulak ang mga rehiyon 
sa Silangan ng mas malaking 
awtonomya (2008).  Nang hindi 
sinang-ayunan ni Morales, 
humantong ang mga awtonomista 
sa pagpapananawagan para sa 
recall ni Morales. Sa botong 67.4% 
ng mga bumoto, natalo ang recall, 
Agosto 2008.  

Pero, sa pagkatalo sa 
labanan sa boto, bumaling ang 
pagpapatalsik kay Morales sa 
mga mapangahas na aksyon. 
Lalo’t pinondohan ng mga 
malalaking agro-industriyalista, 
petroleum at financial elite ang mga 
grupong ito, nakapagsagawa 
sila ng serye ng mobilisasyon 
para sa destabilisasyon mula 
Setyembre 9─16. Nagbarikada 
sila, hinawakan ang airport, 
nakipagsagupaan sa mga maka-
gubyernong demonstrador, pulis 
at sandatahang lakas. Inokupa ang 
75 na institusyon ng gubyerno sa 
Media Luna.2 

Pinakilos nila ang Union 
Juveňil Cruceňista (Kaisahan ng 
Kabataan ng Cruceňo) bilang 
mga maton, nagpasabog ng 
ariarian ng mga kumpanya 
ng estado, opisina ng NGO at 
organisasyong masa, nagsagawa 

ng armadong rasistang pag-atake 
sa mga komunidad ng katutubo.  
Sumuporta ang gobernador ng 
Santa Cruz na si Ruben Costas na 
todong umalipusta kay Morales.  
Minasaker nila ang mga aktibista 
ng MAS sa Pando.3 

Nagkaruon ng rason 
para hawakan ng militar ang 
Pando at tuluyan nang nawalan 
ng bwelo ang pagkilos ng 
makakanang oposisyon.  Bandang 
huli, nalantad na ang Office of 
Transition Initiatives ng USAID 
ang nagpondo ng $4.5 milyon 
sa kilusang awtonomista.  
Inakusahan ni Morales ang 
embahador ng US na si Philip 
Goldberg ng pakikipagsabwatan sa 
mga awtonomista at paghihikayat 
ng kaguluhang sibilyan.  Pinalayas 
siya at ang Drug Enforcement 

Si Bolivian President Evo Morales (gitna) at iba pang kasapi ng Constitutional Assembly sa seremonya ng pagbubukas ng asembliya sa Sucre, Bolivia 
(www.gettyimages.com).

Nagpasya ang gubyerno 
ni Morales na bawasan 
ang subsidyo sa gasolina 
at diesel,....  Tumaas ang 
presyo ang panggatong 
at transportasyon.  
Lumaganap ang protesta.  
Pinawalambisa bisa ni 
Morales ang naunang 
pasya. Tinawag niya 
itong “pamumuno 
sa pamamagitan ng 
pagsunod.” 

Nag-isyu si Morales ng Supreme Decree na 
gumawang rekisito sa mga mamamayang US na 
bibisita sa Bolivia ang kumuha ng visa.  Tinanggihan 
na rin ng kanyang gubyerno ang magbigay ng legal 
immunity sa mga sundalong US sa Bolivia. 

Bahagi ng 2 milyong batang natulungan ng programang Bono Juancito Pinto sa Bolivia (www 
boliviatv.bo).

Administration ng US. 
Nagbabala ang US sa 

gubyerno ni Morales. “Malaking 
pagkakamali ang aksyon ni Presidente 
Morales na malubhang nakapinsala sa 
bilateral na relasyon.  Ikinalulungkot 
naming ito ang piniling daan ni 
Morales.  Makakaapekto ito sa interes 
ng dalawang bayan, makakapagpahina 
sa gumaganang paglaban sa drug-
trafficking at may malubhang 
implikasyon sa rehiyon.”  

Lumakas ang suporta 
ng mamamayan kay Morales.  
Halos nawala ang organisadong 
oposisyon.

Ikalawa, ang problema ng mga 
manggagawa

Taun-taong nag-
aanunsyo si Morales 

ng pagtaas ng minimum na sahod 
tuwing Mayo 1. Pero nuong Mayo 
2010, inanunsyo ni Morales na  5% 
ang dagdag sa minimum na sahod 
sa kalahatan at 3% para sa mga 
pulis at sandatahang lakas.  Dahil 
dito, tataas dapat ang minimum 
na buwanag sahod sa halagang 

679 BOB (96 US dollars), mas 
mataas nang 32 BOB kaysa nuong 
2009. Hindi nasapatan dito ang 
Bolivian Workers’ Central (COB) 
nanawagan ito ng  general strike.  

Naisagawa ang 
pangkalahatang welga nuong 
Mayo 4, ang unang welga ng 
mga manggagawa sa panahon ni 
Morales.  Sinabayan pa ng isang 
araw na welga ng mga guro, 
mga manggagawa sa kalusugang 
publiko at minero. Nag-hunger 
strike naman ang mga asawa ng 
kapulisan dahil sa napakaliit na 
sahod ng mga pulis. Inorganisa ito 
ng isang rebeldeng grupo ng mga 
lider ng COB. Nuong umabot ang 
protesta sa mismong harapan ng 
Ministry of Labor, inaresto ang 15 
welgista. 

Hindi pinagbigyan 
ng gubyerno ang kahilingan 
at inakusahan ang strikers na 
pinagagalaw ng mga makakanan. 
Inakusahan naman ng isang grupo 
ng mga manggagawaang kalihim 
tagapagpaganap ng COB ng 
pagtataksil sa pakikibaka ng mga 

manggagawa dahil sa pagsuporta 
niya sa gubyerno.  Malinaw 
na biyak na ang pangunahing 
pederasyon ng mga unyon, ang 
organisasyong dating katulong ng 
gubyerno sa pagbubuklod sa mga 
manggagawa para sumuporta sa 
mga programa nito.

Nasundan pa ang protesta 
ng mga manggagawa, Agosto 
2010.  May sumunod pa nuong 
2015.  Mahigit anim na buwan 
nang nagpuprotesta ngayon ang 
mga may kapansanan dahil sa 
maliit na suportang natatanggap.  
Hinihingi nilang gawing $97 
ang kanilang buwanang ayuda. 
Tuluy-tuloy na nagprotesta ang 
mga manggagawa mula Mayo 
18, sa pagsara ng gubyerno sa 
Enatex textile plant sa Bolivia 
dahil sa pagkalugi.  Sinasabayan 
ito ng protesta ng mga guro at 
manggagawang pangkalusugan. 

Umaabot ang pulis sa 
paggamit ng dahas (kanyon ng 
tubig, teargas at pwersahang 
pagtataboy). 

Ikatlo, ang pagbabawas ng 
subsidyo sa gasolina at diesel

Nagpasya ang 
gubyerno ni Morales 

na bawasan ang subsidyo para 
sa gasolina at diesel, bahagi ng 
pinag-uukulan ng gastusing 
panglipunan ng gubyerno 
(Disyembre 2010).  Lumalabas 
na hakbanging “austerity” ito 
ng Bolivia.  Biglang tumaas 
ang presyo ang panggatong at 
transportasyon.  Lumaganap 
ang protesta.  Pinawalambisa 
ni Morales ang naunang pasya. 
Tinawag niya itong “pamumuno 
sa pamamagitan ng pagsunod.” 

Ikaapat, ang pagtatayo ng 
kalsadang babagtas sa TIPNIS

Inanunsyo ng gubyerno 
ang pagtatayo ng 

highway na kumukunekta ng 
Beni sa Cochabamba para 
lalong maidugtong ang mga 
departamento ng Beni at Pando 
sa iba pang bahagi ng bayan at 

para mapadali ang hydrocarbons 
exploration.  Kaya lang, dadaan 
ang highway sa Isiboro Secure 
National Park and Indigenous 
Territory (TIPNIS).  Pinutakti ito 
ng puna ng environmentalists at 
mga kasapi ng mga komunidad ng 
mga katutubo na nakatira sa parke.  

Sa tingin nila, 
makakahikayat ang highway 
ng ilegal na paninirahan at 
lalong pagsira ng kagubatan.  
Higit umano na nilabag nito 
ang Konstitusyon at ang 
Deklarasyon ng mga Karapatan ng 
Mamamayang Katutubo ng UN.  
Nagmartsa ang 800 nagpuprotesta 
mula Trinidad hanggang LaPaz 
at naharap sa marahas na sigalot 
sa mga pulis at mga sumusuporta 
a pagtatayo ng kalsada.  Marami 
ang nasugatan.  Naitulak ng 
kontrobersya na mag-resign bilang 
protesta ang dalawang opisyal ng 
gubyerno at ibat-ibang opisyal na 
iba’t iba ang ranggo.  

Humingi ng tawad 
si Morales pero sinisi niya 
ang US at ang makakanan sa 
panggagatong ng kaguluhan.  

Ipinasa niya ang Batas 180 nuong 
Oktubre, 2011 na nagbabawal ng 
ibayong konstruksyon habang 
ipinagpapatuloy ng gubyerno 
ang konsultasyon. Umani ito ng 
pahintulot ng 55 sa 65 na pamilya 
na itayo ang kalsada sa TIPNIS 
kahit may iba’t ibang konsesyon.   
Sisimulan ang konstruksyon 
matapos ang 2014 general elections.  
Nuong Mayo 2013, pinahinulutan 
ng gubyerno ang hydrocarbon 
exploration sa 22 na pambansang 
parke ng buong Bolivia na 
nagpalaganap ng pagkondena ng 
environmentalists. 

Ang ikalima:  ang paglaban 
sa malaganap na korupsyon 
sa Bolivian Police Force.                                                                                                                                           
          Nagprotesta ang mga pulis 
ng Bolivia sa mga reporma ng 
gubyernong nakadisenyo laban 
sa malaganap na korupsyon sa 
pwersa ng pulisya.  Pinasok ng 
mga pulis ang kanilang mga 
opisina at sinunog ang mga 
rekord ng mga kasong kaugnay 
ng disiplina at hiningi ang mas 
mataas na sweldo.  Bumigay ang 

gubyerno ni Morales.  Kinansela 
ang maraming repormang 
nakalatag at inayunan ang 
pagpapataas ng sweldo. 

Muling nagdaos ng 
reperendum sa Bolivia,  Pebrero 
2016 para pagpasyahan kung 
papayagan pang tumakbong muli 
si Morales sa eleksyon sa 2018 para 
sa isa pang terminong magsisimula 
ng 2019.  

Bago ito, lumabas sa 
mga balita ang pagkakaruon 
ng relasyon ni Morales sa isang 
Gabriela Zapata na kamakailan 
ay naging director for operations 
ng isang Chinese engineering 
company na nakakuha ng $500 
milyong kontrata sa gubyerno.  
Pinaratanangan si Morales 
na nagbigay kay Zapata ng 
kapangyarihan para makuha ng 
kumpanyang Chino ang kontrata, 
lalo’t may anak sila ni Zapanta 
(na kinapanayam pa diumano ng 
CNN). 

Hindi naman pinasubalian 
ni Morales na nagkaruon nga sila 
ng relasyon at nagkaruon ng anak 
pero sinabi niyang namatay ang 

Martsa ng mga katutubo laban sa konstruksyon ng hiway na tatagos sa Isiboro Secure National 
Park and Indigenous Territory o TIPNIS (Dario Kenner).

Lalo’t may paghina ang ekonomya ng Bolivia dala 
ng iba’t ibang salik, may pagkabagot na ang iba sa 
liderato ni Morales.  Kaya ang hatol ng mamamayan, 
sa botong 51% kontra 49%, hindi na siya binigyan ng 
isa pang termino. 

Martsa ng mga asawa ng pulis sa La Paz, Bolivia, para okupahin ang hedkwarter ng police operations tactical unit, Hunyo 21, 2012. (www alamy com).

Abril 18—Nagkaisa ang mga nangungunang 
diplomata ng US at Japan na palakasin ang 
koordinasyon sa pagtugon sa patuloy na pagdebelop 
ng North Korea ng teknolohiyang nukleyar at 
missile at may mga senyales na magti-test pa ito ng 
panglimang armas nuleyar. Kasunod nito, 

Hunyo 22—Sinabi ni Secretary Carter na 
nangangailangang palakasin ng mga alyado niya 
sa Asia-Pacific ang kani-kanilang misile defenses  
matapos magpakawala ng Korea ng intermediate 
range ballistic missile. Kasunod nito,  nagsagawa ang 
US, Japan at South Korea ng unang magkakasamang 
ballistic missile defense exercise sa Hawaii (Hunyo 27-
28).  Tinawag itong Exercise Pacific Dragon.

Mga matitingkad na isyu/balakid kaugnay ng 
pagbabase ng US military sa rehiyon:

Mayo 20—Nanawagan ang mga mambabatas 
ng Okinawa na paalisin ang US Marines sa kanilang 
prefecture kasunod ng pagpaslang sa isang 20 
taong gulang na babae ng isang dating Marine na 
nagtatrabaho sa base ng US.  Umabot sa 100,000 
nagpagrotesta sa mga base sa Okinawa.

Hunyo 4, nabangga ng lasing na sundalong  
si Aimee Mejia, 21,  nakatalaga sa Kadena Air Base 
ang dalawang sasakyang sibilyan. Dalawang tao ang 
sugatan.  Nagpatindi ito sa hiling na alisin na ang 
mga base.

Hunyo 6—nagkaruon ng mayorya (31 sa 
48 pwesto) ang mga kontra sa base relocation sa 
prefectural assembly sa Okinawa 

Hulyo 27—Kinasuhan  ng Center for 
Biological Diversity at mga organisasyon sa lokal na 
mga komunidad ang US Navy, and Department of 
Defense at ang defense secretary ng US sa isang federal 
court sa Saipan kaugnay ng pagtatransporma sa 
dalawang isla ng Commonwealth of Marianas bilang 
dausan ng live-fire exercises. 

Araw-araw mula Hulyo 13—nagpuprotesta 
ang mga Koreano laban sa planong pagtatalaga ng 
THAAD sa Seongju. Dinaraos ang mga protesta sa 
Seongju, sa Seoul at sa iba’t ibang bahagi ng Korea.

Sa Pilipinas
April 18—Inilipat ng US sa Pilipinas ang 

observation blimp, isang radar na inaangat ng balloon 
na pangkolekta ng impormasyon para subaybayan 
ang mga aktibidad sa South China Sea.

May 22—Nagbahaginan ng kultura ang sailors 
ng  USS John Stennis sa Quezon City sa paglahok nila 

sa community service projects o COMSERV at Morale, 
Welfare and Recreation-sponsored tours.  Kabilang sa 
mga binisita ang ilang local na eskwelahan, memorial 
at ang AFP Medical Center.

Hunyo 15—Dumating sa Clark Air Base 
ang unang temporary detachment ng U.S. Navy EA-
18G Growler airborne electronic attack aircraft.  May 
apat na eroplano at 120 tauhan ito na naka-asayn sa 
Electronic Attack Squadron na nakabase sa Naval Air 
Station Whidbey Island, Washington.

Hunyo, huling linggo— Bumisita sa 
Palawan at Cebu ang USS Frank Cable (AS 40) isang 
submarine tender para magpahinga at maglibang ang 
500 sailors at iba pang tauhan nito.

Hunyo 27—Dumating sa Legazpi City sa 
Bicol ang Pacific Partnership 2016 sakay ng USNS 
Mercy (T-AH 19).  Ika-7 pagpunta ito ng Pacific 
Partnership mula 2006. Pumunta rin ito sa Ligao West 
Central Elementary School sa Ligao City June 28-29, 
bilang bahagi ng  cooperative health engagement (CHE).

Pagsasanay na isinagawa:  March 18-Abril—
Balikatan 2016;  Hunyo 4, 2016—Mltilateral Sulu Sea 
Training (US, Philippines, Malaysia);  Hunyo 6-10, 
2016—CARAT PhilippinesHunyo 8, 2016—workshop 
ng 37 tagapagpatupad ng batas ng Pilipinas mula sa 
Bureau of Customs, National Bureau of Investigation 
at  Philippine National Police para pairalin ang mga 
hakbang laban sa smuggling sa ilalim ng Homeland 
Security ng US.

Lumaganap ang protesta laban sa pananatili ng US military bases sa Ok-
inawa, Japan matapos aminin ng isang sundalong Amerkano na nakapatay ito 
ng isang babae sa lugar (telegraph co.uk; HITOSHI MAESHIRO/EPA)

Pagsubaybay sa Galaw at Pahayag Kaugnay ng US 
Military sa Asia-Pacific at Pilipinas (Mayo-Hulyo, 2016)

kanilang anak.  Umabot pa sa hiningi niya sa 
gubyerno na kumpirmahin kung buhay nga 
ang kanilang anak at hayaang makita niya 
ito.  (Walang asawa si Morales pero may mga 
anak.) Pero anuman ang kanyang paliwanag, 
nabahiran na ng duda ang integridad ni 
Morales.  May mga nagdududa nang baka 
sangkot din siya sa katiwalian sa gubyerno.  
(July 21, 2016, may tumestigo nang reporter 
ng CNN na binayaran lang ni Zapata ang 
tunay na magulang ng bata ng mula $5,000 
hanggang $15,000 para palabasing iyon ay 
anak nina Morales at Zapata para sa pag-frame 
up sa kanya.)

Lalo’t may paghina ang ekonomya 
ng Bolivia dala ng iba’t ibang salik, may 
pagkabagot na ang iba sa liderato ni 
Morales.  Kaya ang hatol ng mamamayan, 
sa botong 51% kontra 49%, hindi na siya 
binigyan ng isa pang termino.  Hindi na rin 
makapagkakandidato pa bilang pangalawang 
pangulo ang kasalukuyang bise presidenteng 
si Alvaro Garcia Linera.K

(Endnotes)
1  Sa kalahatan, ang overnight rate ay tantos ng interes na ginagamit ng 
malalaking bangko sa paghiram at pagpapautang sa isa’t isa sa overnight market.  
Sa mas maraming bayan, kalahok din ang Central Bank sa overnight lending 
market at naghihiram o nangpapautang ng pera sa ilang grupo ng mga bangko.

2  Ang Media Luna ay isang grupo ng apat na departamento sa 
silangang bahagi ng Bolivia. Ang mga departamentong ito ay ang Pando, Beni, 
Santa Cruz at Tarija. Ang departmento ay isang prefect  na pinamumunuan ng 
isang gubernador.  Nahahati ang mga departamento sa mga probinsya.  May 112 
probinsya ang Bolivia.

3  Ang Pando massacre o El Porvenir massacre ay isang pananambang 
nuong umaga ng Setyembre 2011, 2008 ng diumanong mga awtoridad ng 
Prefecture ng Bolivian Department of Pando bilang bahagi ng kudetang sibilyan 
laban sa gubyerno ni Evo Morales.  Kumpirmadong napatay dito ang 13 
katutubong protestador mula sa bayan ng El Porvenir na nuo’y nagmamartsa 
patungo sa kapitolyo ng departamento sa Cobija laban sa mga aksyon ng 
departmental government sa isang pambansang krisis  Sa imbestigasyon ng 
Union of South American Nations (UNASUR), nakitang isang krimen laban sa 
sangkatauhan ang massacre na ito. 

Sa buong Indo-Asia-Pacific, tatlong 
problema ang pinagtutuunan ng 
US ayon sa pahayag ni Secretary 

Ashton Carter ng US Dept. of Defense 
sa 15th annual International Institute for 
Strategic Studies Shangri-La Dialogue, 
Hunyo3-5, 2016: ang sigalot sa South 
China Sea, ang patuloy na pagti-testing 
ng North Korea ng mga missile at 
nuclear,  at ang marahas na extremism.  
Kaugnay nito at ng Rebalance sa Indo-
Asia Pacific ang sumusunod na mga 
pangyayari:

Freedom of Navigation at Reconnaisance Patrols sa 
South at East China Sea

Mayo 10—isinagawa ang isa pang 
pagrerekorida sa South China Sea, isang “freedom of 
navigation patrol” sa loob ng 12-milyang “hangganan 
ng teritoryo” ng artipisyal na isla ng China

Mayo 22—Nagsagawa ang US  RC-135 Air 
Force reconnaissance flight sa itaas ng Sea of Japan.  
Nagprotesta ang Russia sa pagsasagawa nito ng 
US dahil malaking risgo to sa kaligtasan ng mga 
sibilyang eroplano pero iginiit ng US na ligtas ito at 
ayon sa internasyuna na batas. Sa buong ikalawang 
kwarto ng taon, panay-panay ang pagpapatrulya ng 
mga barko ng US sa South China Sea at East China 
Sea.  

Pagbisita ni Obama
Mayo 23—Pumunta si Presidente Barack 

Obama sa Vietnam at Japan.  Bahagi ng pagpapatibay 
ng relasyon at tulungan sa dalawang bayan.  
Sa Vietnam, inaalis na ng US ng arms embargo 
na mangangahulugang wala nang balakid sa 
pagpapalakas ng armas ng sandatahang lakas ng 
Vietnam na maglalagay dito sa katayuang higit na 
makakatulong sa paglaban sa China. 

Sa Japan, liban sa pagdalo ni Obama sa G7 
summit, tampok ang pagbisita niya sa Hiroshima na 
binomba nuong WWII ng US.  Simbolo ang pagbisita 
ng kanilang komitment sa kapayapaan ng daigdig na 
walang armas nuclear at pampalambot ito sa puso ng 
mamamamayang Japan.

Pagtugon sa “probokasyon” ng North Korea

http://www.independent.co.uk/author/andrea-dip
http://www.independent.co.uk/author/marina-amaral
http://www.independent.co.uk/author/vera-saavedra-dur-o
http://www.independent.co.uk/author/vera-saavedra-dur-o
https://www.iiss.org/en/events/events/archive/2016-a3c2/june-4a2d/sld2016-70d7


Marahas na itinaboy ng mga pulis gamit ang 
shields at truncheons ang mga myembro ng  
Youth for Nationalism and Democracy (YND) 
na nagprotesta sa harap ng embahada ng 
Estados Unidos, sa araw ng komemorasyon ng 
ika-70 taong ‘pagkakaibigan’ ng Pilipinas at 
Amerika, Hulyo 4, 2016.  

Unfriend U.S!  Wakasan ang makaisang 
panig ng mga tratado sa pagitan ng Amerika 
at Pilipinas! Hustisya para sa mga biktima 
ng militarismo ng Estados Unidos gaya ng 
Mamasapano victims, Jennifer Laude, Nicole at 
Rosalinda Baluyot!, ang sigaw ng mga kabataan.

Alas-siete pa lamang ng umaga 
ay nasa harap na ng embahada ang mga 
kabataan para magdaos ng programa.  Pero 
ipinagtulakan at binuhat sila ng mga pulis para 
mabuwag ang hanay.

Partikular na tinutulan ng mga 
kabataan ang pagpapatupad ng Enhanced 
Defense Cooperation Agreement (EDCA) sa 
pagitan ng US at Pilipinas, na ayon sa YND 
ay pagyurak sa kalayaan at soberanya ng 
sambayanang Pilipino  (Mula sa Ulat ni Precy 
Dagooc, larawan: gmanetwork.com)).K

Piket sa US Embassy


